
2-нэ нап. 3-нэ нап.

«Махуэку»

4-нэ нап. 4-нэ нап.

«ЦIыкIураш» ДыщэкIым
и дыщэхэр

Зэчийр зыщIыпIи 
пхуэхьынукъым

Къэрал Думэм и Федеральнэ Зэхуэсым 
ФедерацэмкIэ и Советым и УнафэщI Мат-
виенкэ Валентинэ Иван и пхъум и IэнатIэм 
щылэжьэну аргуэру дзыхь зэрыхуащIам 
щхьэкIэ абы ехъуэхъуащ КъБР-м и Iэта-
щхьэ КIуэкIуэ Казбек. 

«ГУРЭ псэкIэ Матвиенкэ Валентинэ Иван и 
пхъум сохъуэхъу Федеральнэ Зэхуэсым Фе-
дерацэмкIэ и Советым и УнафэщIу зэрыха-
хыжам щхьэкIэ, - щетх КIуэкIуэ Казбек и теле-
грам-каналым. - ФедерацэмкIэ Советым и 
бжьыхьэ зэхуэсыр нобэ къыщызэIуахым, Пар-
ламентым и ищхьэ палатэм и унафэщI къу-
лыкъум ягъэувыну къагъэлъэгъуа Матвиенкэ 
Валентинэ сенатор псоми зэакъылэгъуу Iэ 
 хуаIэтащ. Валентинэ Иван и пхъум дзыхь 
зэрыхуащIымрэ абы бгъэдэлъ зэфIэкIыш -
хуэм и хьэтыр зэралъагъумрэщ ар зи щы-
хьэтыр. И къулыкъум тету къэралымрэ абы 
щыпсэу цIыхубэмрэ яхуищIам щхьэкIэ, ди 
Президент Путин Владимир «Лэжьыгъэм и 
ЛIыхъужь» цIэ лъапIэр Матвиенкэ мэлы жьы-
хьым хуигъэфэщауэ щытащ. 

Матвиенкэ Валентинэ ФедерацэмкIэ Сове-
тым и спикеру 2011 гъэм щегъэжьауэ мэ-
лажьэ, 2014, 2019 гъэхэм щIэрыщIэу хахыжауэ 
щытащ. А зэманым къриубыдэу, Валентинэ 
Иван и пхъум Урысей Федерацэр нэхъ лъэщ 
хъуным, урысей щIыналъэхэм заужьыным, 
къэралыгъуэм и къарум зиузэщIыным, пар-
ламентым и лэжьыгъэмрэ хабзэр убзы ху-
нымрэ ди къэралым зыщаубгъуным хэлъ-
хьэныгъэшхуэ хуищIащ. 

Жыжьэ плъэф политик Iущу, и гур цIыху -
хэм яхузэIухауэ зэрыщытым и фIыгъэкIэ, Ва-
лентинэ Иван и пхъум хуэфащэу пщIэшхуэ 

Гъэ еджэгъуэщIэм 
Къэбэрдей-Балъкъэрым 
и еджакIуэ цIыкIуу 
49907-р ерыскъы пщтыр-
хэмкIэ курыт школхэм 
къыщызэрагъэпэщащ. 
Са бийхэм махуэ къэс 
 хуапщэфI, ирагъэшх 
ерыс къыр зыхуэдэм теу-
хуа хъыбархэр адэ-анэ-
хэм къащыхуэгъуэтынущ я быныр щеджэ курыт еджа-
пIэм интернетым щиIэ сайтым и «Ерыскъы пщтыр» на-
пэкIуэцIым.

ЕДЖАКIУЭ цIыкIухэм я Iэнэм нэхъыбэу щыплъагъунущ 
хадэхэкIхэмрэ пхъэщхьэмыщхьэхэмрэ, лым, бдзэжьейм 
къыхэщIыкIа шхыныгъуэхэр, шэ, шэхэкIхэр, щIакхъуэ хэкI-
хэр. ИтIанэ, зы махуэм япщэфIа шхыныр етIуанэ махуэм 
ягъэхьэзырыжыркъым. Сабийхэм ирагъэшхынур къыща-
щэхур ерыскъым ехьэлIауэ щыIэ къэпщытэныгъэ псоми 
пхрыкIа IуэхущIапIэхэм я дежщ. Лымрэ джэдкъазылымрэ 
ветеринар дэфтэрхэр я гъусэн хуейщ.

ТОМЭКЪУЭ  Iэдэм.

«Къэбэрдей-Балъкъэр Республикэм и Парламентым и 
IуэхукIэ» Къэбэрдей-Балъкъэр Республикэм и Законым 
и 1-нэ статьям зэхъуэкIыныгъэ хэлъхьэным и IуэхукIэ» 
Къэбэрдей-Балъкъэр Республикэм и законым теухуауэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. «Къэбэрдей-Балъкъэр Республикэм и Парламентым и 
IуэхукIэ» Къэбэрдей-Балъкъэр Республикэм и Законым и 
1-нэ статьям зэхъуэкIыныгъэ хэлъхьэным и IуэхукIэ» Къэ-
бэрдей-Балъкъэр Республикэм и Законыр къэщтэн.

2. Мы Законыр Къэбэрдей-Балъкъэр Республикэм и Iэта-
щхьэм хуегъэхьын Iэ щIидзын икIи хэIущIыIу ищIын папщIэ.

3. Мы Унафэм къару егъуэт къыщащта махуэм щегъэ-
жьауэ. 

 Къэбэрдей-Балъкъэр Республикэм и
 Парламентым и УнафэщI    ЕГОРОВЭ  Татьянэ
Налшык къалэ
2024 гъэ, фокIадэм и 24-м
№8-П-П

Къэбэрдей-Балъкъэр Республикэм и Парламентым и 
IуэхукIэ»Къэбэрдей-Балъкъэр Республикэм и Законым и 
1-нэ статьям зэхъуэкIыныгъэ хэлъхьэным теухуауэ

Къэбэрдей-Балъкъэр
Республикэм и Закон

Къэбэрдей-Балъкъэр Республикэм и
Парламентым къищтащ 2024 гъэм фокIадэм и 24-м

1-нэ статья
«Къэбэрдей-Балъкъэр Республикэм и Парламентым и 

IуэхукIэ» Къэбэрдей-Балъкъэр Республикэм и Закон 
№110-РЗ-уэ 2003 гъэм дыгъэгъазэм и 10-м къыдэкIам (пра-
вовой информацэм и официальнэ интернет портал (WWW.
pravo.ru) и 1-нэ статьям и 1-нэ Iыхьэм «18» бжыгъэр «19» 
бжыгъэмкIэ щызэхъуэкIын. 

2-нэ статья 
Мы Законым къару егъуэт официальнэу къыщытрадза 

махуэм щегъэжьауэ.

 Къэбэрдей-Балъкъэр Республикэм 
 и Iэтащхьэ                                 КIУЭКIУЭ  Казбек
Налшык къалэ
2024 гъэм фокIадэм и 24-м
№30-РЗ

ТыншыпIэр япэ 
ирагъэщ

МЕЙКЪУАПЭ. Урысей Федерацэм 
и Правительствэм и УнафэщIым и 
къуэдзэ Хуснуллин Марат иджыбла-
гъэ лэжьыгъэ IуэхукIэ Адыгейм 
къэкIуащ икIи зригъэлъэгъуащ рес-
публикэм и къалащхьэм щрагъэ-
кIуэкI ухуэныгъэхэр зыхуэдэмрэ 
абы зэрызиужь щIыкIэмрэ. Ап хуэ-
дэуи ахэр щыIащ Мейкъуапэ и «Га-
гарина-1», «Яблоневый» псэупIэ 
комп лексхэм. 

ХУСНУЛЛИН Маратрэ КъумпIыл 
Муратрэ яIущIащ ухуэныгъэхэр езы-
гъэкIуэкI IуэхущIапIэхэм я уна фэщI-
хэм. Адыгейм псэупIэхэр щыухуэным-
кIэ зыхуагъэувыжа къалэнхэр гъэзэ-
щIэным щоужьэрэкI. Псалъэм пап-
щIэ, иужьрей илъэситхум, 2019 гъэм 

И IэнатIэр узыншэу ирихьэкIыну!

къыхуащI. ФедерацэмкIэ Советым къэралыр 
къызэрыщыгугъ къалэн псори нэгъэсауэ 
егъэзащIэ, Матвиенкэ и унафэм щIэту. 

Къэбэрдей-Балъкъэрым и цIыхубэ гъа-
щIэмрэ экономикэмрэ я зыужьыныгъэм и 
нэIэ зэратримыгъэкIым, егъэджэныгъэм, 
узыншагъэм кIэлъыплъыным, щэнхабзэм, 
щIалэгъуалэ политикэм сыт щыгъуи зэрыза-
щIигъакъуэм щхьэкIэ, хэхауэ фIыщIэ хузощI. 
А псори ди республикэм щыпсэухэм я гъа-
щIэр ефIэкIуэным хуэунэтIащ. 

Сигуми си псэми къыбгъэдэкIыу, Вален-
тинэ Иван и пхъум узыншагъэ быдэрэ ефIэ-
кIуэныгъэрэ иIэу ди Хэкум хуэлэжьэну со-
хъуэхъу!»

Ерыскъы  пщтыркIэ
къызэрагъэпэщ

КъБР-м и Парламентым и ебланэ зэ хуэ-
сыгъуэм и япэ зэIущIэм пащащ фокIадэм 
и 24-м. Абы щыхахащ республикэм и хаб-
зэубзыху IуэхущIапIэм и УнафэщIым и 
къуэдзэхэр. 

«УРЫСЕЙ зэкъуэт» фракцэм и унафэщI 
АфэщIагъуэ Михаил жиIащ «КъБР-м и Пар-
ламентым теухуауэ» щIыналъэ Законым и 
Iыхьэ 22-м тету, а къулыкъухэм щхьэкIэ 
цIыхуитI къызэрагъэлъэгъуар: Жанатаев 
Сэлимрэ Къардэн Муратрэ. Адрей фрак-
цэхэми ар даIыгъащ икIи зэдэарэзыуэ де-
путатхэм псоми Iэ яIэтащ. Жанатаевымрэ 
Къардэнымрэ депутатхэм фIыщIэ хуащIащ, 
я дзыхь кърагъэзу зэрыхахам папщIэ, икIи 
жэуаплыныгъэ яхэлъу я пщэрылъхэр зэра-
гъэзэщIэнур къыхагъэщащ.

Депутатхэм еджэгъуитIкIэ къащтащ 
 «КъБР-м и Парламентым теухуауэ» КъБР-м 
и Законым и Iыхьэ 1-м зэхъуэкIыныгъэхэр 
хэлъхьэным и IуэхукIэ» КъБР-м и законым и 
проектыр. Абы ипкъ иткIэ, я лэжьыгъэр 
зэпымыууэ ягъэзэщIэнущ депутат 19-м.

АдэкIэ КъБР-м и Парламентым и комите-
тхэм хэтынухэр, комитет унафэщIхэр ха-
хащ. Апхуэдэу Лъэпкъ зэхущытыкIэхэмкIэ 
ко митетым и унафэщIу щытынухэщ Джатэ 
Руслан, Безгодькэ Владимир, Байдаев Сэ-
лихь сымэ. 

КъБР-м и Парламентым Хабзэхэр гъэбел-
джылынымрэ щIыпIэ унафэр зехьэнымкIэ 
и комитетым и унафэщIу хахащ Мэлбахъуэ 
Борис, абы и къуэдзэу - Джатэ Руслан.

ЦIыхубэ шынагъуэншагъэмрэ Iулъхьэм 
пэ щIэтынымкIэ комитетым и унафэщIщ 
Крив ко Михаил, къуэдзэр Есэнкъул Ахь-
мэдщ.

БюджетымкIэ, налогхэмрэ финанс Iуэху-
хэмкIэ комитетым и унафэщIщ АфэщIа- 
гъуэ Михаил, абы и къуэдзэщ Настаев Алий-
сулътIан. 

Экономикэ политикэмкIэ, зыужьыныгъэм-
кIэ, туризмэмрэ хьэрычэт IуэхухэмкIэ коми-
тетым и унафэщIщ Iэпщэ Заур, абы и къуэ-
дзэщ Войтов Алексей.

Мэкъумэш IуэхухэмкIэ, щIыуэпсыр къэ-
гъэсэбэпынымкIэ, экологиемрэ дыкъэзыу-
хъуреихь дунеймкIэ комитетым и уна фэ-
щIыр ТекIушэ Артурщ, абы и къуэдзэщ 
Щхьэгъэпсэу Сэфарбий.

УхуэныгъэмкIэ, псэупIэ-коммунальнэ хо-
зяйствэмрэ гъэсыныпхъэ-энергетикэ Iэна-
тIэм кIэ комитетым и унафэщIу хахащ Къу-
мал Заурбэч, и къуэдзэу - Мэзло Руслан.

ПромышленностымкIэ, транспортымкIэ, 
связымрэ гъуэгу IэнатIэмкIэ комитетым и 
унафэщIыр Къалмыкъ Маратщ, абы и къуэ-
дзэр Байдаев Сэлихьщ.

ЕгъэджэныгъэмкIэ, щIэныгъэмкIэ, физи-
ческэ щэнхабзэмкIэ, спортымрэ щIалэ-
гъуалэм я IуэхухэмкIэ комитетым и унафэ-
щIыр Емуз Нинэщ, абы и къуэдзэхэр Корот-
ких Ольгэрэ Ахъмэт Амиррэщ.

ЛэжьыгъэмкIэ, социальнэ политикэмкIэ, 
узыншагъэр хъумэнымрэ ветеранхэм я 
IуэхухэмкIэ комитетым и унафэщIщ Къэжэр 
Хъусен, абы и къуэдзэщ Безгодькэ Влади-
миррэ Шевчук Германрэ. 

ЩэнхабзэмкIэ, цIыхубэ зыужьыныгъэмрэ 
хъыбарегъащIэ политикэмкIэ и унафэщI 
хъуащ Текуев Амырбий, абы и къуэдзэу - 
Бжьахъуэ Ранетэ.

Къэпщытэныгъэмрэ регламентымкIэ ко-
митетым и унафэщIу хахащ Кансаевэ Еле-
нэ, и къуэдзэу - Пащты Борис. 

Комитет унафэщIхэм я къуэдзэхэу Джатэ 
Руслан, Байдаев Сэлихь, Безгодькэ Влади-
мир, Есэнкъул Ахьмэд, Щхьэгъэпсэу Сэ-
фарбий сымэ Президиумым хагъэхьащ 
икIи я къалэнхэр зэпымыууэ ягъэзэщIэнущ. 

ЗэIущIэм щаубзыхуащ КъБР-м и Парла-
ментым и депутатхэм къагъэлъагъуэ я хэ-
хъуэхэмрэ я мылъкур зыхуэдэмрэ я пэжа-
гъыр къэзыпщытэну комиссэм хэтынухэр. 
Комиссэм и унафэщI ящIащ Жанатаев 
Сэлим, абы и къуэдзэу щытынущ Джатэ 
 Русланрэ Кривко Михаилрэ.

КъищынэмыщIауэ, депутатхэм хахащ  
КъБР-м и Парламентым и лIыкIуэу Кавказ 
Ищхъэрэм и Парламент зэгухьэныгъэм 
 хэтынухэр. Кавказ Ищхъэрэм и Парла мент 
зэгухьэныгъэм и советым и лIыкIуэщ 
 КъБР-м и Парламентым и УнафэщI Егоро-
вэ Татьянэрэ абы и къуэдзэ Къардэн Му-
ратрэ. Комитетхэм ягъакIуэ цIыхуибл - Мэл-
бахъуэ Борис, Iэпщэ Заур, Байдаев Сэлихь, 
Емуз Нинэ, ТекIушэ Артур, Безгодькэ Вла-
димир, Шевчук Герман сымэ. 

КъБР-м и Парламентым къыбгъэдэкIыу 
ТелерадионэтынхэмкIэ федеральнэ зэхьэ-
зэ хуэ комиссэм хэтыну хахащ Текуев Амыр-
бий.

ЗэIущIэм зыкъригъэхьэлIат КъБР-м и Iэ-
тащхьэ КIуэкIуэ Казбек. Ар республикэм и 
хабзэубзыху IуэхущIапIэ нэхъыщхьэм и 
зэхуэсыгъуэщIэм и депутатхэм ехъуэхъуащ 
республикэм щыпсэу цIыху мин 400-м я 
дзыхь кърагъэзу ахэр зэрыхахам папщIэ. 
«Ар пщIэшхуэщ икIи жэуаплыныгъэ зы-
пылъщ. Си фIэщ мэхъу дэтхэнэри и къалэн-
хэм зэрыпэлъэщынур, - къыхигъэщащ КIуэ-
кIуэм. - Иджырей зэхуэсыгъуэм зи ныбжь-
кIэ нэхъ щIалэхэри куэду къыхыхьащ. Си 
 гугъэмкIэ, нэхъыжьхэм я Iуэху бгъэдыхьэ-
кIэ хэр я щапхъэу, республикэм и хабзэуб-
зыху IэнатIэм абыхэм зрагъэужьыфынущ. 
ЗэрытщIэщи, мы зэманым дунейм къы-
щыхъухэм ди лэжьыгъэри нэхъ гугъу ящI. 
КъБР-м и Парламентым и еханэ зэхуэсы-
гъуэр и къалэнхэм пэлъэщащ, иджырейр 
абы ефIэкIыу лэжьэн хуейщ. Зыщыдгъэ-
гъупщэ хъунукъым Урысей Федерацэм и 
Президентым игъэбелджыла Iуэхухэр къы-
дэхъулIэным хабзэ я лъэныкъуэкIи дызэ-
регугъупхъэр. Псом хуэмыдэу СВО-м хэт-
хэм, ветеранхэм, абыхэм я унагъуэхэм за-
щIэгъэкъуэным гулъытэ хэха хуэтщIыну 
къытпэщылъщ. Шэч къытетхьэркъым рес-
публикэм и Парламентым хагъэхьа щIа-
лэхэри «Хэкум и хъумакIуэхэр» фондри мы 
Iуэхум зэгъусэу зэрелэжьынум. Республи-
кэм и хабзэубзыху IуэхущIапIэм политикэ 
парт зэмылIэужьыгъуэхэм я лIыкIуэхэр 
хэтщ, абыхэм я еплъыкIэрэ бгъэдыхьэкIэрэ 
зэщхь къым, дауи, ауэ зы Iуэхум - Къэбэр-
дей-Балъкъэрыр егъэфIэкIуэным - зэры те-
лэ жьэнур хьэкъщ. Сынывохъуэхъу ебланэ 
зэхуэсыгъуэм ехъулIэныгъэхэр фиIэну».

Егоровэ Татьянэ республикэм и Iэта-
щхьэм фIыщIэ хуищIащ, апхуэдэуи къыхи-
гъэщащ КъБР-м и Парламентым и бжьыхьэ 
лэжьэгъуэр зэрыкIэщIым къыхэкIыу, депу-
татхэр Iуэхум жыджэру яужь ихьэну къа-
зэрыпэщылъыр.

БАГЪЭТЫР Луизэ.

Зыщ зыхущIэкъур - щIыналъэр егъэфIэкIуэнырщ

щегъэжьауэ, республикэм псэупIэу 
щаухуащ метр зэбгъузэнатIэ 1854000-
рэ, абы щыщу метр зэбгъузэнатIэ мин 
564,4-р 2023 гъэм дращIеящ. Ар про-
центи 120-кIэ нэхъыбэщ 2022 гъэм 
яхузэфIэкIам нэхърэ. Дызэрыт илъэ-
сым зэрыщIидзэрэ яухуащ метр зэб-
гъузэнатIэ мин 500.

Фэтэр куэду зэхэт унэхэр щаухуэкIэ 
къалэн нэхъыщхьэр - ахэр здэщыты-
ну щIыпIэхэр, цIыхухэр зыхуэныкъуэн-
кIэ хъуну сыт хуэдэ Iуэхутхьэбзэхэри 
щагъуэтын хуэдэу, къызыхуэтыншэу 
къызэгъэпэщынырщ, абыхэм зегъэу-
жьынырщ. Иджыпсту апхуэдэ лэжьы-
гъэхэр щрагъэкIуэкI Мейкъуапэ къа-
лэмрэ (ухуэныгъи 5) Тохъутэмыкъуей 
щIыналъэмрэ (ухуэныгъи 3). 

Туристхэр щызэтрехьэ
СЫХЪУМ. 2024 гъэм зэрыщIи дзэ-

рэ Абхъазым и гъунапкъэр зэпа -
чащ цIыху мелуани 10-м нэблагъэм. 
Абыхэм я нэхъыбэр къреубыдэ на-
къыгъэм и 1-м къыщыщIэдзауэ фо-
кIадэм и кум нэсыху. 

УРЫСЕЙ Федерацэмрэ Абхъа зым-
рэ я гъунапкъэ зэпыхьэпIэхэм деж 
щыт таможнэ постым иджыблагъэ 
къызэритамкIэ, автотранспорт зэхуэ-
мыдэу мелуани 2 хуэдиз, цIыху мел-
уани 9-м щIигъу абдежым щызэ-
блэкIащ. Нэхъыбэу а щIыпIэм турист-
хэм кIуэн щыщIадзэр гъэмахуэ 
 лъэхъэнэрщ. Псалъэм папщIэ, на-
къы гъэм и 1-м щегъэжьауэ Абхъа-
зым и гъунапкъэр цIыху мелуани 6-м 
щIигъум, автотранспорту зы мел-
уаным нэблагъэм, туристхэр зыплъы-
хьакIуэ къезышэкI автобусу мин                     

30 яхэтыжу, зэпачащ. 
Адлер деж иIэ таможнэм гъэма-

хуэм цIыхухэр щызэтрихьэ хабзэщ. 
Уеблэмэ, зы махуэм къриубыдэу ад-
рей зэманхэм абы блигъэкIыфыну 
цIыху бжыгъэр гъэмахуэм хуэдиблкIэ 
нэхъыбэ мэхъу. Апхуэдэхэм деж            
лъэ ныкъуитIымкIи кIуэуэ зы жэщ- 
махуэм цIыху мин 71-рэ щызэблокI, 
автомобилу - мин 13-м нэблагъэ. 

АдыгэбзэкIи
къагъэпсалъэ

ЧЕРКЕССК. Къэрэшей-Шэрджэ-
сым и къалащхьэм дэт Щэнхаб-
зэмкIэ унэм абазиныбзэкIэ, адыгэ-
бзэкIэ, къэрэшеибзэкIэ, нэгъуеи-
бзэкIэ мультфильмхэр иджыблагъэ 
щагъэлъэгъуащ, билетхэм щхьэкIэ 
пщIэ щIамыту. 

«КЪЭРЭШЕЙ-Балъкъэр щэнхабзэ 
центрым Черкесск къалэм мульт-
фильмхэр щигъэлъэгъуащ я бжы-
гъэкIэ республикэм нэхъыбэу щыпсэу 

лъэпкъиплIым я бзэхэмкIэ къагъэп-
сэлъауэ. Мы Iуэхугъуэр япэу едгъэ-
кIуэкIыу аращ. Абы и къалэн нэ-
хъыщхьэри лъэпкъыбзэхэм зегъэу-
жьынымрэ ахэр хъумэнымрэщ. Са-
бийхэм я бзэр яIурылъу къэгъэхъуным 
и мызакъуэу, ахэр зыщыщ лъэпкъыр, 
абы и тхыдэр ящIэу щытын хуейщ. 
Мис иджы апхуэдэ къалэнхэр мульт-
фильмхэми ягъэзащIэ. Ахэр цIыкIу-
хэм ядоIэпыкъу бзэм и IэфIыр нэсу 
зыхащIэнымкIэ, я къежьапIэр зра-
гъэщIэнымкIэ», - жиIащ центрым и 
унафэщI Батчаев Рустамбэч.

Къыхэдгъхэщынщи, адыгэбзэкIэ 
ягъэ лъагъуэ мультфильмыр «Король 
лев» жыхуиIэрщ. 

ХЬЭЩЫКЪУЕЙ  Олег. 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

КъБР-м и Iэтащхьэ КIуэкIуэ Казбек лэ-
жьыгъэ IуэхукIэ IущIащ республикэм узын-
шагъэр хъумэнымкIэ и министр Къалэбатэ 
Рустам. Ахэр тепсэлъыхьащ медицинэм 
пыщIа IуэхущIапIэхэр «менеджмент зэ ры-
Iыгъ» лэжьэкIэм зэрытрагъэхьам кърикIуа-
хэм. 

ИДЖЫБЛАГЪЭ екIуэкIа VIII урысейпсо щIэ-
ныгъэ конференцым Къэбэрдей-Балъкъэ -
рыр а лъэныкъуэмкIэ къэралым щынэхъыфI-
хэм хабжащ. Росздравнадзорым хыхьэ «На-
циональный институт качества» IуэхущIапIэм 
къызэрипщытамкIэ, иужьрей илъэсищым 
 къриубыдэу щIыналъэм щыщ медицинэ 
Iуэху щIапIэ 11-м шынагъуэншагъэмкIэ дуней-
псо мардэхэмкIэ лэжьэн щIадзащ. 

ЗэIущIахэр тепсэлъыхьащ узыншагъэр хъу-
мэным епха IуэхущIапIэхэр цIыхухэм нэхъы-
фIыжу къагъэщхьэпэф хъун папщIэ, нэхъ 
зэлэжьыпхъэхэм. 

ЦIыхухэм япэу къагъэщхьэпэ медицинэ 
IуэхущIапIэхэр къэгъэщIэрэщIэжын програм-
мэм ипкъ иткIэ, абыхэм ящыщу пщIы бжы-
гъэхэр иджырей IэмэпсымэкIэ къызэрагъэпэ-
щащ, къуажэ пхыдзахэм дэтхэри яхэту. 

УФ-м и Президент Путин Владимир къы-
хилъхьа «Лъэрызехьэу гъащIэ кIыхь» цIыхубэ 
проектым къызэригъэлъагъуэм тету, а лэ-
жьыгъэхэм дяпэкIи пащэнущ. Iэмэ псымэ щIэ-

кIэ къызэрагъэпэщакIэщ медицинэм епха 
IуэхущIапIэ 200-м нэс, иджыри 90 проек-
тыщIэм хагъэхьэну я мурадщ. КIуэкIуэ Казбек 
министрым унафэ хуищIащ а Iуэхур зэфIи-
гъэкIыну. 

ПроектыщIэм гулъытэшхуэ хуищIынущ гу 
узыфэхэмрэ лышхымрэ пэщIэтыным, IэщIа-
гъэлIхэм я зэфIэкIыр хэгъэхъуэным, меди-
цинэ къудамэр бжыгъэр зи тегъэщIапIэ Iэмэ-
псымэхэмкIэ узэдыным. 

«Дэ ди мурадщ икIэщIыпIэкIэ ягъуэт ме-
дицинэ дэIэпыкъуныгъэри едгъэфIэкIуэну. 
Рес публикэм и клиникэ сымаджэщым дэIэ-
пыкъуэгъу псынщIэм и къудамэщIэ къыщызэ-
Iутхыну зыдогъэхьэзыр, - щетх Iэтащхьэм и 
те леграм-каналым. - Иджыпсту гулъытэшхуэ 
зы хуэтщI «Унагъуэ» цIыхубэ проектым ипкъ 
иткIэ сабий поликлиникэхэр, перинатальнэ 
центрхэр IэмэпсымэщIэкIэ къызэдгъэпэщын 
ди гугъэщ, гулъытэ нэхъыбэ хуэтщIыну ди 
 мурадщ унагъуэщIэхэм бын къащIэхъуэным 
 хуэгъэпса лэжьыгъэхэми. А псори Путин Вла-
димир ди пащхьэ къригъэува къалэнхэм, 
псом япэ цIыхухэр нэхъыбэрэ псэууэ щIыным 
хуэгъэзащ. 2023 гъэм республикэм а лъэны-
къуэмкIэ ику иту къигъэлъэгъуа бжыгъэр 
илъэс 77,1-м нэсырт, ар Урысейм щызекIуэ 
бжыгъэм илъэси 4-кIэ щхьэдох (илъэс 73,4-
рэ). Узыншагъэр хъумэным теухуа жэрдэм 
псоми жыджэру дыхэтынущ». 

Урысейм щызекIуэ бжыгъэм фIокI



№116 (24.710) 2024  ГЪЭМ  ФОКIАДЭМ  И  2622

Дунейм щыхъыбархэр

Зыгъэхьэзырар 
БАГЪЭТЫР Луизэщ.

Хабзэр  бзэгупэкIэ  кърахьэкIыркъым.
Лъэпкъ Iущыгъэ:

Ди псэлъэгъухэр

Зэчийр зыщIыпIи
пхуэхьынукъым

Нобэр къыздэсым срогушхуэ

Куэдым елъытащ уасэр

«Нэхъыжь Iущрэ дохутыррэ уимыIэу уп-
сэуфынукъым», - жаIэ. Къэ бэрдей-Балъ-
къэрыр, ди гуапэ зэрыхъун щи, къулейщ 
 дохутыр IэзэхэмкIэ. Абыхэм ящыщщ Рес-
публикэ щIыналъэ клиникэ сымаджэщым и 
уна фэщIым хирургиемкIэ и къуэдзэ Шэр-
дан Зураб. КъызэрымыкIуэ операцэ хьэ-
лъэ хэр дзыхь зыхуащI, икIи ахэр фIыуэ 
къы зэхъулIэ, а IэщIагъэм хуалъхуауэ зыху-
жаIэ, щытхъушхуэ зыхуа гъэIу дохутырыр 
зэдгъэцIыхуну дыхуэзащ иджыблагъэ. 

- Зыгуэрым дохутырыфIщ щыхужаIэкIэ, 
ар япэ классым зэрыкIуэрэ, Iэмал имыIэу, 
фIы дыдэу еджауэ, щIэныгъэм тегуплIауэ 
къэ тэджауэ си нэгу къыщIоувэ. Уэри ап хуэ-
д эу дохутыр IэщIагъэм узэ рыхуэкIуар, Зу-
раб?

- Сэ курыт еджапIэм сыщыщIэсым фIы 
дыдэу седжауи щапхъэу сыкъахьу зэпIэзэрыту 
сыщытауи жыпIэ хъунукъым. СыщыцIыкIум 
сыкъуейщIейт, еджэныр си щIасэтэкъыми, зы 
школым сыкъыщIагъэкIым адрейм сыкIуэу, 
«3» защIэкIэ 9-нэ классыр къызагъэухащ. 

- ЩIэныгъэм зезыгъэужьауэ Эйнштейн, 
Эдисон, Менделеев сымэ «3» защIэкIэ 
еджэу, къуейщIейуэ щытауэ къыхощыж 
тхыдэм. Урысей нейролингвист, псантхуэм 
пыщIа щIэныгъэхэмкIэ щIэныгъэлI цIэрыIуэ 
Черниговская Татьянэ зэрыжиIэмкIэ, ап-
хуэдэхэр нэхъ зэчиифIэщи, абы «къри-
хуэкIыу» аращ щIэкъуейщIейри. 

- Сэ срищапхъэщ цIыхум и гупсысэм зэуэ 
зэрызыкъридзэкIыфым. 9-нэ классыр къэзуха 
нэужь си гупсысэкIэм зихъуэжащ, седжэну, 
IэщIагъэлI Iэзэ сыхъуну сыхъуэпсащ. Къуей-
щIеиныр згъэувыIэщ, Бахъсэн и 6-нэ курыт 
еджапIэ сыкъызыщIагъэкIам згъэзэжри, «5» 
защIэкIэ къэзухыжащ икIи 2002 гъэм Къэбэр-
дей-Балъкъэр университетым медицинэмкIэ 
и къудамэм сыщIэтIысхьащ. Ар 2008 гъэм къэ-
зухри, медицинэмкIэ Санкт-Петербург щыIэ 
академием илъэситIкIэ ординатурэм сыще-
джащ. 2010 гъэм Къэбэрдей-Балъкъэрым 
къэз гъэзэжащ икIи поликлиникэм лэжьэн 
щыщIэздзащ сабий сурдологиемкIэ дохутыру. 
А илъэс дыдэм клиникэ сымаджэщым до-
хутыру сыкъащтащ. Абы и мызакъуэу, Про-
хладнэ къалэм дэт сабий поликлиникэм 
 дохутыру, республикэм и щIыналъэ клиникэ 
сымаджэщым жэщ дохутыру, КъБКъУ-м 
 медицинэмкIэ и къудамэмрэ «Призвание»-
мрэ егъэджакIуэу, 2013 - 2019 гъэхэм клиникэ 
сымаджэщым и ЛОР къудамэм и унафэщIу 
сы лэ жьащ, 2014 гъэ лъандэрэ Узыншагъэр 
хъумэ нымкIэ КъБР-м и министерствэм и шта-
тым хэмыт отоларинголог нэхъыщхьэ сащIащ, 
2015 гъэм Мечниковым и цIэр зезыхьэ меди-
цинэ академием и аспирантурэм сыщIэтIыс-
хьэ ри, илъэси 4-кIэ сыщеджащ, 2019 гъэм 
щыщIэдзауэ сымаджэщым и унафэщIым хи-
рургиемкIэ срикъуэдзэщ. 

- Дауэ уеплърэ, Зураб, медицинэ и лъэны-
къуэкIэ республикэм и Iуэхур сыт хуэдэ?

- Си еплъыкIэ къудей мыхъуу, къэпщытэны-
гъэхэм къызэрагъэлъэгъуамкIэ, Къэбэрдей-
Балъкъэрым и медицинэр Кавказ Ищхъэрэм 
и мызакъуэу, Урысей Федерацэм нэхъ лъэщ 
дыдэу щыIэхэм ящыщщ. Псалъэм папщIэ, 
мыбы щыдогъэкIуэкI Урысейм япэу дыдэу ща-
гъэзащIэ операцэ хьэлъэхэр: нейрохирур-
гием кIэ, травматологиемкIэ, хирургиемкIэ. 
Къупщ хьэ зэрытыпIэхэр зэхъуэкIынымкIэ 
ехъу  лIэ ныгъэшхуэхэр зэдгъэгъуэтащ. Къищы-
нэ мы щIауэ, ковидым зыщиубгъуауэ щыта 
лъэ  хъэнэм сымаджэщхэм я лэжьыгъэр зэхэ-
гъэщхьэхукIауэ, зэпэщIэхауэ зэтеублэныр 
къыхэзылъхьари, ар псынщIэу къызэзыгъэ-
пэщари ди министрымрэ дохутырхэмрэщ. 
Мыбдеж гу лъыстэну сыхуейт узыншагъэр 
 хъу мэнымкIэ КъБР-м и министр Къалэбатэ 
Рустам лэжьыгъэшхуэ зэрыригъэкIуэкIыр. 
Сыт хуэдэ щIыналъэ, къалэ, къуажэ ирехъу, зи 
лэжьыгъэм ар щымыгъуазэу зы медицинэ 
IуэхущIапIэ щыIэкъым республикэм. Дохутыр-
хэм ялъэкIыр къипщытэу, псори зригъэ цIыхуу, 

Дзэм къулыкъу щызыщIа 
дэтхэнэм дежкIи ар гуи-
мыхуж зэманщ. Абы шэч 
хэлъ къым. Сэ армэм сыщ-
раджауэ щытар 1972 гъэрщ, 
Налшык къалэм дэта поли-
техникэ техникумыр къэзуха 
нэужьщ. Унэм драшри, Ана-
пэ къалэм махуипщI хуэдиз-
кIэ дыщаIыгъауэ щытащ 
япэ щIыкIэ. Абдежым сэлэт 
щыгъынхэр щыщыдагъэтIэ-
гъащ, ди къулыкъур По-
льшэм зэрыщетхьэкIынури 
къыджаIащ.

БЕЛОРУССИЕМ и Брест 
къа лэм дызэрынэсу, дызэры-
са мафIэгум дыкърагъэкIри, 
и шэрхъхэр зэрахъуэкIащ - ха-
мэ къэралхэм я гъущI гъуэ-
гухэр тIэкIу зэрынэхъ Iузэм 
къыхэ кIыу, дыдейм щIэлъа-
хэр абы хэм ейм хуэкIуэртэ-
къым. Лэ жьыгъэхэр щекIуэкI 
щIыпIэм пэгъунэгъуу ды-
щытт, дыкъы IукIыу къытхуа-
дэртэкъыми. 

Брест нэс ди гъусэу нэкIуа 
офицерхэм дратыжащ 
 къулыкъу щытщIэну Польшэм 
щыIэ частхэм къикIа уна-
фэщI хэм. Ауэрэ дыздэщы-
тым, гу лъыстащ абыхэм 
ящыщ зым сызэрызэпиплъы-
хьыпэр. ИужькIэ къызбгъэ-
ды хьэри, си унэцIэм щIэуп-
щIащ. Хэтхэ сащыщми щы-
жес Iэм, къызэупщIащ: «Уи 
къуэш нэхъыжь дзэм 
къулыкъу  щрихьэкIыу По-
льшэм щыIэ?» 

Си шынэхъыжьыр илъэсым 
нэблэгъауэ абы зэрыщыIэр 
щы жесIэм, IэплIэ къысхуи-
щIащ. Си къуэшым и гъусэу 
Польшэм щыIэу арат ар. Аб-
дежми къыщызжиIащ ахэр 
здэщыIэ частым сэри сызэра-
шэнур. Апхуэдэ хъыбарыфI 
зэ хэпхауэ ужеифынт?! Гъуэгу 
дыздытетым, нэху щыху си 
напIэр зэтезмылъхьэу сыхэ-
лъащ, къызэуэлIа насыпыр 
зыхуэсхьынур сымыщIэу. 

Пщэдджыжьым гарнизо-
ным дызэрынэсу, псори ма-
фIэгум дыкърагъэкIри, дра-
гъэувэкIащ. Махуэр зыгъэп-
сэхугъуэм техуат. Дзэм 
 къулыкъу щызыщIэхэри цIыху 
къызэрыгуэкIхэри уэру абдеж 
щызэхуэсауэ къытпэплъэрт, 
оркестри къашауэ макъамэ 
мыини къеуэрт. Куэд дэмы-
кIыу, тпэмыжыжьэу щыта сэ-
лэт гупым зыщыплI къахэкI-
ри, ди дежкIэ къаунэтIащ. 
Къыт хэплъэурэ ахэр здри-
кIуэм, нэхъ гъунэгъу къызэ-
рыс хуэхъуу, си къуэшыр 
абыхэм къахэсцIыхукIащ. Сы-
гуфIащэри, сегуоуащ.

 ПащIэ дахэ игъэкIауэ, фа-
щэ щыгъри екIупсу апхуэдэт 
ар, сержант нагъыщэри и да-

2024 гъэм и шыщхьэуIум 
Къэбэрдей-Балъкъэрым 
инф ляцэр, илъэс пIалъэкIэ 
къэбгъэлъагъуэмэ, про-
цен ти 8,1-рэ хъууэ къагъэ-
лъэ гъуащ, бадзэуэгъуэм 
ар проценти 7,94-уэ щы-
тащ. Кавказ Ищхъэрэм а 
бжыгъэхэр проценти 10,25-
рэ, къэралым – проценти 
9,05-рэ щохъу, къитащ 
иджыб лагъэ Урысей Бан-
кым и къудамэу КъБР-м 
щыIэм. 

ШЫЩХЬЭУIУМ инфля-
цэм щIыхэхъуам и щхьэусы-
гъуэ нэхъыщхьэу къалъы-
тащ язы ныкъуэ ерыскъы-
хэкI хэм я куэдагъым зэры-
кIэрыхуар, сату щIыпIэхэм 
зэрыщы мэ щIар, ахэр къы-
щIэ зыгъэкI хэмрэ къезыша-
лIэхэмрэ я зэран хэлъу. 

Псалъэм къыдэкIуэу, 
илъэс пIалъэкIэ къэбгъэлъа-
гъуэмэ, шыщхьэуIум ерыс-
къыхэкIхэм я уасэм процент 
0,47-кIэ зиIэтри, псори зэхэту 
проценти 10,72-м ар зэры-
нэхьэсащ. Нэхъыбэу «зи 

2025 гъэм Къэбэрдей-Балъкъэр Республикэм зы цIыхум икIи цIыхухэм я 
 социально-демографие гуп нэхъыщхьэхэм псэун папщIэ нэхъ мащIэ дыдэу зыхуейр 

зыхуэдизыр гъэувыным и IуэхукIэ

Къэбэрдей-Балъкъэр Республикэм и
Правительствэм и Унафэ

IэмэпсымэкIэ къызэригъэпэщу и къулыкъур 
ирехьэкI. Арагъэнщ адрей щIыналъэхэм я за-
къуэ мыхъуу, УрысеймкIи къикIыурэ сыма-
джэхэм мыбдеж зыщIыщагъэхъужыр. 

- Пэжу, сымаджэщ къэс интернетым на-
пэкIуэцI щаIэщи, ирагъэкIуэкI операцэхэри, 
ялэжьри, я ехъулIэныгъэхэри къралъхьэ. 
ЦIыхухэм абыхэм хуиту зыщагъэгъуазэ.

- Дохутырхэм ялэжьым и зы Iыхьэ мащIэ 
дыдэщ интернетым къралъхьэр. Ауэ, 
къытызогъэ зэжри, ди медицинэр и пIэм ит-
къым, ар фIыуэ ипэкIэ кIуэтащ, зиужь зэпытщ. 

- Мызэ-мытIэу гу лъыстащ мыпхуэдэ Iуэху-
гъуэ… Сымаджэ хьэлъэ зиIэхэм ди дохутыр-
хэм абы хуагъэува диагнозымрэ ирахьэлIэ 
хущхъуэхэмкIэ къалащхьэ дохутырхэм ечэн-
джэщу, зрагъапщэу. Нэхъыбэми, ди до-
хутырхэм къыщотхъу Москва, Санкт-Петер-
бургкIэ щыIэ щIэныгъэлIхэр. 

- Сымаджэм и Iыхьлыхэм я дежи нэдгъэсыр-
къым апхуэдэ Iуэхугъуэхэр. Сымаджэр 
тфIэхьэлъэмэ, къалащхьэ щIэныгъэлIхэм, да-
уи, захудогъазэ. «Мыпхуэдэ диагноз хуэдгъэу-
ващ, мыпхуэдэ хущхъуэхэр идохьэлIэ, зыгуэр 
къыхэфлъхьэфыну?», - жытIэурэ, эфир зан-
щIэкIэ запыдощIэри, дочэнджэщ. Апхуэ дэу, 
илъэсым къриубыдэу клиникэшхуэхэм 200-м 
щIигъурэ захуэдгъэзащ, ди клиникэ сыма-
джэщым район сымаджэщхэр 70-м нэблагъэ 
къыдэчэнджэщащ. Районым Iуэхур щы зэ-
фIэмыкIыну къэтлъытэмэ, сымаджэр къы-
догъашэ. Апхуэдэ дыдэу, дэри сымаджэр 
тфIэхьэлъэмэ, нэгъуэщI къалэхэм идогъашэ. 

- Аспирантурэр къэбухащ хаджкIэ. Канди-
дат лэжьыгъэ пхыбгъэкIыпхъэщ?

- Кандидат лэжьыгъэр хьэзырыххэщ, ВАК 
журналхэм тхыгъэ 20-м нэс къытрезгъэдзащ, 
ауэ пхызгъэкIыну сыхунэсакъым. Iэмал имы-
Iэу пысщэжынущ, ар утыку къизмыхьэу къэз-
гъэнэнукъым, дяпэкIэ и Iуэху зесхуэну си му-
радщ. 

- Сытым дежи сфIэгъэщIэгъуэнщ зы Iуэху-
гъуэ. Дохутырым цIыху куэд и нэIэм щIокI, 
куэд елъагъу. Абыхэм языхэз гукъинэ хъу-
рэ, зэи пщымыгъупщэжыну?

- Дохутыр псоми къабгъэдэкIыу жысIэмэ, 
пцIы супсыну къыщIэкIынкъым… Дохутырым 
игу къинэр цIыхум и теплъэракъым, атIэ и 
фэбжьымрэ ар зэригъуэта щIыкIэмрэщ. 
Илъэс бжыгъэ дэкIауи сэ цIыхур къысхуэ-
цIыху жынущ игъуэтауэ щыта сэкъат кIыжам 
сыIуплъэмэ. И нэкIур сщIэжынукъым, ауэ си 
Iэм идыжар згъэгъуащэркъым. 

Епсэлъар ФЫРЭ Анфисэщ. 

Палестинэм и 
къэралыгъуэр 

яухуэмэ

Тыркум и Президент Эр-
доган Реджеп Тайип 
 ООН-м и Ассамблее Нэ-
хъыщхьэм къыщыщыпса-
лъэм, дунейпсо зэгу хьэ-
ныгъэхэр игъэкъуэншащ 
Газэм зыкIи зэрызыщIа-
мыгъакъуэмкIэ.

- Газэм сабищэхэр щыхо-
кIуадэ щIакхъуэ Iыхьэ, хьэн-
тхъупс фалъэ зэрамыгъуэ-
тым къыхэкIыу. Сыныво-
упщI хуитыныгъэ хэр зыхъу-
мэ IуэхущIапIэхэм: Газэм, 
 КъухьэпIэ Iуфэм щыпсэухэр 
цIыхуу къэф лъытэркъэ?! 
Израи лым «иукIа» журна-
листхэр прессэм и дунейп-
со зэгухьэныгъэхэм фи лэ-
жьа кIуэкъэ?! Сыт фы зэ-
жьэр? Щхьэ зыри фымы-
щIэрэ, Палестинэм и 
цIыху бэр зыхэкIуадэ зауэр 
увы Iэн папщIэ?! - жиIащ 
Тыркум я пашэм.

Газэ секторым икIа раке-
тэкIэ Израилым теуауэ щы-
тащ 2023 гъэм жэпуэгъуэм 
и 7-м. Абы иужь, Палести-
нэм и ХАМАС зэщIэхъеены-
гъэм и зауэлIхэр гъунап-
къэм ихьэри, цIыху 200-м 
щIигъу яубыдат, миным 
щIигъу хэкIуэдат. Изра-
илым и дзэм Газэм щри-
гъэкIуэкIын щIидза опера-
цэм ипкъ иткIэ, псыр, элек-
трокъарур, гъэсыныпхъэр, 
ерыскъыхэкIхэмрэ хущ-
хъуэхэмрэ Газэм Iэрымы-
хьэу ищIащ. А щIыналъэр 
щы тыкIэ гугъу ихуащ.

УФ-м нэгъуэщI къэрал 
Iуэ ху хэмкIэ и министерст вэм 
лъэныкъуитIыр къыхури-
джащ зауэр къагъэувыIэну. 
Ди щыхьэрым къызэрыща-
лъытэмкIэ, ахэр щызэгуры-
Iуэжыфынур ООН-м Шына-
гъуэншагъэмкIэ и Советым 
игъэбелджылам тету, Къуэ-
кIыпIэ Иерусалимым и 
щыхьэрыр щыIэу Палес-
тинэ къэралыгъуэр яухуэ-
мэщ.

Илъэс 70 хъуамэ

Урысейм и Президент 
Путин Владимир Къэрал 
Думэр хэплъэну къыхилъ-
хьащ СледствэмкIэ коми-
тетым и унафэщI къулы-

мэм телът. IэплIэшхуэ зэхуэт-
щIащ. Абдеж дыкъэзылъэ-
гъуа офицерхэр, Iуэхур зыIу-
тымрэ къэхъуамрэ къа-
щыгурыIуам, ягъэщIэгъуащ 
зэ  къуэшитIыр зы частым 
дызэрыщызэхуэзэжар. 

«Т-64» танкым и командир-
хэр щагъэхьэзыр полкым и 
езанэ ротэм курсанту са-
гъэкIуащ. Си къуэшым къулы-
къур щрихьэкI мотострелковэ 
полкымрэ сэ сыздэщыIэмрэ 
зы гарнизоным дэтт. Апхуэдэу 
щIэздзащ си къулыкъур ес-
хьэкIын. 

Зэи сщыгъупщэжынкъым 
тан кым япэ дыдэу сызэри-
тIысхьауэ щытар. Абы и кIуэ-
цIым уихьэнуи укъикIыжынуи 
тынштэкъым, зэ еплъыгъуэ-
кIэ ар къызэрыпщыхъум хуэ-
дэу. Ауэ танкыр зэрызэпкъ-
рылъыр зэдгъэщIэхукIэ, абы 
зэритIысхьэ-къызэрикIыж ха-
бзэхэри хуэм-хуэмурэ зэдгъэ-
щIащ, ди еджэныгъэхэм 
 къадэкIуэу. 

Зыгъэпсэхугъуэ, гуфIэгъуэ 
махуэхэм деж си къуэш нэ-
хъыжьыр сыздэщыIэ ротэм 
накIуэрт. Ди старшинар 
фIыуэ ицIыхурти, махуэ псо-
кIэ сыкъригъэутIыпщырт. 
Гар низоным къыщыткIу-
хьырт, сэлэтхэм ди шей ефа-
пIэм дыщIэст, сытми, и нэIэ 
къыстригъэт зэпытт. ИтIанэ, 
апхуэдэ махуэхэм деж сып-
лъырыну сагъакIуэртэкъым, 
нэгъуэщI къалэн гуэрхэри 
сщхьэщахырт. Си гъусэ щIа-
лэхэр хэти къызэхъуапсэрт, 
хэти къызэфыгъуэрт.

Дезыгъаджэ офицерхэм 
гупсэхуу дерсхэр дагъащIэрт, 
къыдгурагъаIуэрт. Ди еджэ-
ныгъэм хыхьэрт танкым и так-
тикэ-техникэ зэхэлъыкIэр зэд-
гъэщIэныр, ар зедгъэкIуэныр, 
топографием дрилэжьэфу, 
танкыр жэщми махуэми то-
пышэкIэ дгъауэу зедгъэсэ-
ныр, связым хэтщIыкIыныр, 
нэгъуэщIхэри. 

Мис апхуэдэ дерсхэм я фIы-
гъэкIэ сэ къэсщIащ «Т-64» 
танкым и зэфIэкIыр зды нэ-
сыр. 1972 гъэм абы нэхърэ 
 нэхъ лъэщ, къыпэхъун ду-
нейм тетакъым. Километри-
тIкIэ пэ жыжьэу щыт сыт хуэдэ 
гъущI техникэми хьэбэсабэр 
къых ригъэхынут. Сыт хуэдэ 
джабэ задэми зыуи къы щы-
мыхъуу кIэрыхьэнут. ЖыпIэ-
нурамэ, лъэныкъуэ куэдкIэ 
нэхъ лъэщт адрейхэм нэхърэ.

Курсыр къэдуха нэужь, сер-
жант нагъыщэхэр къытхуа-
гъэфэщащ, абы щыхьэт те-
хъуэ дэфтэрхэри къыдаты-
жащ. ИужькIэ, си къуэшымрэ 
сэрэ дылъаIуэри, а гарнизо-
ным сыкъыщагъэнэжащ. Мо-
тострелковэ полкым танк ба-
тальон дэтти, абы сагъэкIуащ 
икIи къулыкъу зэрысщIэну зэ-
маным щыщу къысхуэнэжа 
илъэсрэ ныкъуэр абы щес-
хьэкIыжащ. Си шынэхъы-
жьым и казармэр метр  300-кIэ 
спэжыжьэу арат. Махуэ                 
къэс жыхуаIэм хуэдэу дызэ-
хуэзэрт. Ауэ, зэманыр псын-
щIэу жэркъэ-тIэ, си къуэшым 
къыхуэнэжа мазихыр блэ-
лъэтри, ди хэкужьым къэкIуэ-

жащ. Сэ иджыри зы илъэс 
сиIэжт абы щыгъуэ. 

ДыздэщыIэ частым щIэх-
щIэхыурэ Польшэми ди къэ-
ралми я артист, уэрэ джы-
IакIуэ цIэрыIуэхэр накIуэрт. 
Ап хуэдэу ди деж нэкIуауэ щы-
тащ Герман Аннэ. Сэ нэхърэ 
нэхъ насыпыфIэ щымыIэу зы-
къэслъытэжырт ар щыслъэ-
гъуам щыгъуэ. «Бременские 
музыканты» фильмыр зэхэ-
зыгъэувахэм ящыщ, абы ма-
къамэ хуэзытха композитор 
Гладков Геннадий нэкIуауэ 
щытащ. Ари икъукIэ цIэрыIуэт 
а зэманым. 

Си насып къихьащ а лъэ-
хъэнэм Польшэм и Iэтащхьэу 
щыта Герек Эдвард слъагъу-
ну. Польшэм IэщэкIэ зэщIэу-
зэда и къарухэм я министр, 
иужькIэ а къэралым и япэ 
президент хъуа Ярузельский 
Войцех и гъусэу щыIащ. Абы-
хэм ящIыгъут Польшэм щыIа 
советыдзэм и унафэщI, гене-
рал-полковник Танкаев Маго-
мед, нэгъуэщIхэри (сурэтым).

Польшэм и сэлэтхэм я 
псэукIэр, дзэм къулыкъу зэ-
рыщащIэ щIыкIэр зэдгъэ лъа-
гъуну дашауэ щытащ зы  часть 
гуэрым. Зыщытплъыхьащ я 
шхапIэм, щыжей пэшхэм, нэ-
гъуэщIхэми. Сэ телъыджэ 
сщыхъуат абыхэм ящыщ зы 
сэлэтым и гъуэлъыпIэм деж 
къыщыт тумбочкэ цIыкIум пи-
во банкI дэту щытлъэгъуам. 
Ар зэрызгъэщIэгъуэнур 
сщIэр тэкъым. Ди деж апхуэдэ 
къыщыхъуныр уи нэгу 
къыпхущIэгъэхьэнутэкъым, 

ар къэхъукъащIэ мыхъумы-
щIэ гуэру къалъытэнут, абы 
щхьэкIи тезырышхуэ уагъэ-
хьынут. ДыкъэкIуэжа нэужь, 
ди замполитым сеупщIащ, ар 
дауэ, жысIэри. Зыми дызэха-
мыхын хуэдэу дыкъыIукIуэтри 
къызжиIауэ щытащ, Поль-
шэм и армэр зэры мыхьэ-
нэншэр, я правительствэри 
цIы хухэри абы зыкIи зэрыщы-
мыгугъхэр, атIэ къэзыхъумэ-
ну къалъытэр дэрауэ. 

Сытми, мис апхуэдэурэ си 
къулыкъур и кIэм нэсыху ес-
хьэкIри, 1974 гъэм ди унэ сы-
къэкIуэжащ. Нобэр къыз-
дэсми сропагэ дуней псом 
щы нэхъ лъэщ Совет Союзым 
и армэм илъэситIкIэ сызэ-
рыхэтам, къулыкъу зэрыс-
щIам, танкисту сызэры щы-
там, нэхъ лъэщ дыдэу щыIэ 
«Т-64» танкым сызэрисар. Си 
ныбжьыр илъэс 20 хъууэ арат 
танк, экипаж и гъусэу, дзыхь 
къыщысхуащIам. Ар си деж-
кIэ пщIэшхуэт. СлъэкI къэз-
гъэнакъым си пащхьэ къра-
гъэува къалэнхэр екIуу, да-
гъуэншэу зэфIэха хъун 
щхьэкIэ. Ар зэрысхузэфIэкIа-
ми нобэр къыздэсым сро-
гушхуэ. 

Дэтхэнэ зы зауэ зэпэщIэу-
вэныгъэми танкыдзэм щIэуп-
щIэ щиIэнущ, ар хэмыту зауэ 
пхуегъэкIуэкIынукъым. Абы и 
мыхьэнэр зыхуэдизыр наIуэ 
къыщыхъуауэ щытащ Хэку 
зауэшхуэм щыгъуэ. Ноби тан-
кым и пщIэр нэхъ лъахъшэ 
къэхъуакъым. 

ДЖАУРДЖИЙ Анорбий.

кIуэцIым гъэсыныпхъэхэм я 
у асэр шыщхьэуIум зэры-
щыдрамыгъэкIуеярщ, нэ гъ а -
бэ елъытауэ. Абы нэ мыщI, 
мазэ кIуам и 1-м къы щы-
щIэдзауэ гъэсыныпхъэхэр 
экспортым ямыгъэкIуэну 

щыIа унафэми и сэбэп 
екIащ. Апхуэдэ Iуэху хэм бен-
зин уасэр зэпIэзэрыт ящIащ. 

Хущхъуэхэм я уасэхэр 
къы щIызэтеувыIар ахэр 
къы щIэзыгъэкI фармацевт 
компаниехэм я продукцэхэм 
я куэдагъым зэрыхагъэ-
хъуарщ.

ЩIыналъэм цIыхухэм щы-
хуащIэ Iуэхутхьэбзэхэм я уа-
сэхэми, илъэс пIалъэкIэ 
къэб гъэлъагъуэмэ, процент 
0,41-кIэ хэхъуащ икIи псори 
зэхэту проценти 9,26-рэ 
 хъуащ. Хамэ къэралхэм зы-
щызыгъэпсэхуну кIуэхэм 
 хуащIэ Iуэхутхьэбзэхэми хэ-
хъуащ, апхуэдэхэм щIэупщIэ 
зэраIэм къыхэкIыу. 

2024 гъэм шыщхьэуIум 
Къэ бэрдей-Балъкъэрым 
щы  щыIэ инфляцэр, зэма-
ным елъытауэ зи уасэхэр 
щIэх-щIэхыурэ яхъуэж 
 хьэ п шыпхэр, ерыскъыхэр, 
Iуэхутхьэбзэхэр хэмыту, про-
центи 7,13-рэ хъуащ, ба-
дзэуэгъуэм щыIар проценти 
7,09-рэщ. 

ТОМЭКЪУЭ  Iэдэм.

къум пэрыт цIыхум и ныб-
жьыр илъэс 70 ирикъуа 
нэужь, и лэжьыгъэм пи-
щэ ну къэрал Iэтащхьэм Iэ-
мал зэрыритынум теухуа 
законопроектыр.

«СледствэмкIэ комите-
тым и унафэщIыр илъэс 70 
хъуа нэужь, и къулыкъум 
зэрыпэрыт пIалъэм хупи-
щэ ну Iэмал иIэщ Урысей 
Федерацэм и Президен-
тым», - къыщыхэгъэщащ 
фе деральнэ законым и 
проектым.

ФокIадэм и 26,
махуэку

Ядернэ Iэщэр гъэкIуэ ды-
жыпэным щIэбэныным и 
дунейпсо махуэщ

НэгъуэщI къэралыбзэ-
хэм я европэпсо махуэщ

1947 гъэм къалъхуащ уса-
кIуэ, публицист, КъБР-м 
щэнхабзэмкIэ щIыхь зиIэ и 
лэжьакIуэ, «Эльбрус» 
тхылъ тедзапIэм адыгэб-
зэм кIэ и къудамэм и уна-
фэщI Джэрыджэ Арсен.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэшх къыщешхынущ, ма-
хуэм хуабэр градус 15 - 16, 
жэщым градус 15 щыхъу-
нущ.

ФокIадэм и 27,
мэрем

Туризмэм и дунейпсо ма-
хуэщ

ГъэсакIуэхэмрэ зи школ 
кIуэгъуэ мыхъуахэр щапI 
IуэхущIапIэхэм я лэ жьа-
кIуэхэмрэ я махуэщ

1933 гъэм къалъхуащ 
 фи лологие щIэныгъэхэм- 
кIэ до к тор, профессор, 
 Къ Б Р-м щIэныгъэхэмкIэ 
щIы хь зиIэ и лэжьакIуэ 
Хьэщхъуэжь Раисэ.

1965 гъэм къалъхуащ 
тхыдэ щIэныгъэхэмкIэ док-
тор, КъБКъУ-м и профес-
сор Къущхьэбий Анзор.

1967 гъэм къалъхуащ мо-
дельер цIэрыIуэ, химие 
щIэныгъэхэмкIэ кандидат 
ХьэцIыкIу Мадинэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
уэшх къыщешхынущ, ма-
хуэм хуабэр градус 14 - 17, 
жэщым градус 13 щыхъу-
нущ.

ГукъэкIыжхэр

фIы гъэри» хадэхэкIхэрщ. 
Абы щхьэусыгъуэ хуэхъуар 
Урысей Ипщэм и щIына-
лъэхэм егъэлеяуэ дунейр 
шыщ хьэуIум зэрыщыхуэ-
барщ. Япэрауэ, нэгъабэ 
елъы тауэ, сату щIыпIэхэм 
 кърашэлIа хадэхэкIхэм я 
куэ дагъым фIыуэ кIэры-
хуащ. Абы нэмыщI, мэкъу-
мэш Iуэ ху щIапIэхэм лэжьа-
пщIэхэм, жылапхъэхэм, псы 
щIэгъэ лъэ дэным, щIыгъэп-
шэрхэм я уасэхэм щыхэ-
хъуащ.

ЕрыскъыхэкIхэр къыщIэ-
зыгъэкI языныкъуэ IуэхущIа-
пIэхэм IэщIагъэлIхэр зэраху-
римыкъум къыхэкIыу, мыд-
рей лажьэхэм я улахуэм 
 хухагъэхъуащ. Абыхэм тра-
гъэкIуэда мылъкур къы-
щIахыжын е ар ямыгъэ кIуэ-
дын папщIэ, я продукцэхэм 
я уасэм хагъэхьэжащ. Аращ 
IэфIыкIэхэкIхэм, гъэш хэкI-

хэм я уасэр, илъэс пIалъэкIэ 
къэбгъэлъагъуэ мэ, бадзэуэ-
гъуэм елъытауэ шыщхьэуIум 
щIыдэкIуеяр. 

Апхуэдэу щыхъукIи, ерыс-
къыуэ щымыт продукцэхэм, 
хьэпшыпхэм я уасэм мазэ 

кIуам процент 0,3-кIэ кIэры-
хуащ икIи ар проценти 
 4,52-м нэсащ. 

Илъэс пIалъэкIэ къэб-
гъэлъагъуэмэ, бензиным и 
уасэм хэмыхъуэу къэувы-
Iащ. Ар къызыхэкIар къэ рал 

Къэбэрдей-Балъкъэрым и щIыналъэ-
хэм ящыщу Тэрч районым и мэкъумэ-
шыщIэхэр бжьыхьэсэм япэу пэрыхьащ. 
ИджыпстукIэ ар щыхащIащ гектар мини 
3-м. Бжьыхьэсэ къэкIыгъэхэм я жылап-
хъэу къагъэсэбэпыр фIагъ лъагэ зи-
Iэхэрщ, щIыгъэпшэрхэри Iэмал имыIэу 
халъхьэ. 

РЕСПУБЛИКЭМ и щIыналъэхэм псоми 
бжьы хьэсэм щыщIадзэнур жэпуэгъуэм и 
япэ махуипщIырщ. Мы гъэм абы хухахыну 
я мурадщ гектар мин 65-рэ, ику иту илъэс 

къэс къагъэсэбэпри аращ. Бжьыхьэсэм и 
процент 70-р гуэдзым, процент 20-р хьэм 
иратынущ, адрей къанэр рапсым, Iэщым 
ирагъэшхыну къэкIыгъэ щхъуантIэм, нэ-
гъуэщIхэм хухахынущ.

«Россельхозцентр»-м Къэбэрдей-Балъ-
къэрым щиIэ къудамэм къызэритамкIэ, 
бжьыхьэсэр тэмэму ирагъэкIуэкIын па-
пщIэ жылапхъэу тонн мин 15 хуэдиз рес-
публикэр хуеинущ. Абы щыщу тонн мин 
 1 3-м нэблагъэр гуэдз жылапхъэу щыты-
нущ. 

ХЬЭЩЫКЪУЕЙ Олег.

Джылахъстэнейм  япэу  щIедзэ

«Урысей Федерацэм цIыхур щыпсэун 
 папщIэ нэхъ мащIэ дыдэу зыхуейм и Iуэху-
кIэ» 1997 гъэм жэпуэгъуэм и 24-м къыдэкIа 
федеральнэ закон №134-ФЗ-ым и 4-нэ 
 статьям и 3-нэ пунктым, «Къэбэрдей-Балъ-
къэр Республикэм и Правительствэм и 
IуэхукIэ» Къэбэрдей-Балъкъэр Республи-
кэм и Закон №5-РЗ-уэ 1999 гъэм мазаем и 
20-м къыдэкIам и 16-нэ статьям и «ж» 
пунктым япкъ иткIэ, Къэбэрдей-Балъкъэр 
Республикэм и Правительствэм унафэ ещI:

Къэбэрдей-Балъкъэр Республикэм Лэ-

жьы гъэмрэ социальнэ къыщ хьэ щыжы-
ныгъэмкIэ и министрествэм къызэрыхи-
лъхьам тету 2025 гъэм Къэбэрдей-Балъ-
къэр Республикэм щыпсэун папщIэ нэхъ 
мащIэ дыдэу зыхуейр зы цIыхум тещIыхьауэ 
- сом 18974-рэ, лэжьэфыну цIыхухэм - сом 
20682-рэ, пенсионерхэм - сом 16318-рэ, са-
бийхэм - сом 18405-рэ хъууэ щыгъэувын.

          Къэбэрдей-Балъкъэр Республикэм
          и Правительствэм и УнафэщI 
                                                          МУСУКОВ  Алий



ПлIанэпэр  зыгъэхьэзырар
 ШАЛ Мухьэмэдщ. 

Жылагъуэ

КIэщIу

Ухуэныгъэхэмрэ  зыгъэпсэхупIэхэмрэ

Къалэ телъыджэхэр

Нэхъ хуабэ мэхъу

Ди  щIыналъэр  къыхах

ГущIэгъуншагъэкIэ
зэпеуэ хуэдэт

Кавказ Ищхъэрэм и щIыналъэхэм я 
хьэ щIэщхэм пIалъэ кIэщIкIэ пэш къы-
щызыщта туристхэм я бжыгъэм хуэдэ 
1,5-кIэ хэхъуащ. Мыбдежым япэ итыр 
Къэбэрдей-Балъкъэрырщ. Зы жэщ-ма-
хуэкIэ, махуитIкIэ ди деж къыщызэтеу-
выIэхэм я бжыгъэр хуэди 2,1-кIэ нэ-
хъыбэ хъуащ икIи зы жэщ нэху къы-
щекIыным ику иту сом мини 6,6-рэ щIат. 

КЪЫКIЭЛЪЫКIУЭР Къэрэшей-Шэрджэ-
сырщ. ПIалъэ кIэщIкIэ щыхьэщIэну а рес-
публикэм кIуэхэм я бжыгъэм хуэди 2-кIэ хэ-
хъуащ, зы жэщ хьэщIэщым нэху къы-
щекIыным ику иту сом мини 8,3-рэ хуозэ. 
Осетие Ищхъэрэ – Аланиер къыхэзыххэм я 

Иужь илъэсхэм еджагъэшхуэхэм, 
псом хуэмыдэу щIыуэпсым и щы-
ты кIэм кIэлъыплъхэм, щIэх-щIэ-
хыурэ жаIэ дунейр нэхъ хуабэ зэ-
рыхъур. Дэ езыхэми абы гу лъыдо-
тэ: псалъэм и хьэтыркIэ, мыгъэрей 
гъэмахуэр къыттехьэлъэу екIуэ-
кIащ. ЩIыпIэ-щIыпIэхэм уэшх 
къы щешхакъым пIалъэ кIыхькIэ, 
абы щыгъуэми, адрейхэр уэлбанэ 
инхэм щIагъэнауэ щытащ. 

IЭЩIАГЪЭЛIХЭМ къалъытакIэщ 
Европэм хуабэм градуси 3-кIэ зы-
щиIэтмэ материкым абы илIыкIхэм я 
бжыгъэр зы илъэсым цIыху мини 
130-м щынэсыну. Мы зэманым а 
бжыгъэр зэрыхъур мин 44-рэщ. Ап-
хуэдэ дыдэу къулейсызыгъэ къэзыхь 
жьапщэшхуэхэр нэхъыбэрэ къыщы-
къуэууэ хуежьащ. 

Пэжу, иджыпстукIэ дэ апхуэдэ зэ-
хъуэкIыныгъэхэм я зэран ин тлъа-
гъур къым, арщхьэкIэ къэкIуэнум 
хуэхьэ зыру дыщытын хуейщ. 

Куэдым къалъытэ температурэр 
зэрыдэкIуейр цIыхум и лэжьыгъэми 
и Iэужьу. Ар шэч зыхэмылъыжщ. 
Илъэс къэс хохъуэ гъэсыныпхъэхэу 
къэ ралхэм къыщагъэсэбэпым. Хэб-
гъэзыхьмэ, языныкъуэхэр хущIокъу 
ахэр щIыуэпсым зэран хуэмыхъу нэ-
гъуэщIхэмкIэ зэрахъуэкIыну, арщ-
хьэкIэ зэкIэ къайхъулIэркъым, щIэхи 
къайхъулIэну къыщIэкIынукъым. 

Дауи, ЩIы хъурейм и Iыхьэхэр 

ДЭНЭ А къомыр здахьы-
нур? Шэч хэмылъу, къалэ-
дэсхэр зэщагъэкIуэтэнущ. Ауэ 
сыт хуэдизкIэ? Нобель и сау-
гъэтыр экономикэмкIэ 2018 
гъэм зрата Ромер Пол къе-
лъытэ апхуэдэ щIыкIэкIэ мы 
Iуэхур пхузэфIэмыхыну. И пэм 
къыщыщIэдзауэ и кIэм нэсыху 
къалэщIэхэр яухуэн хуейщ – 
аращ абы хэкIыпIэу илъагъур. 
Щапхъэуи къехь Китайм и 
Шень чжень къалэр, нэгъуэщI-
хэр. 

Ахэри, дяпэкIи яухуэнухэри 
сыт и лъэныкъуэкIи къащхьэ-
щокI иджы щыIэ хэм. Сыт хуэ-
дэу ахэр иджыпсту зэры щы-
тыр? ЦIыху куэд дыдэр пщэд-
джыжь къэс  къалэкум лэжьа-
кIуэ макIуэ гъуэгуанэшхуэ 
зэ па чу, пщы хьэщхьэкIэрэ ещ-
хьыркъабзэу къалэ гъунэм е 
нэхъ щIыпIэ жыжьэм ягъэзэж. 
ЗэрыгурыIуэгъуэщи, гъуэгу-
хэм автомашинэхэр щы-
зэтрехьэ зэманышхуэ яфIи-
гъэкIуэду. Абыи и закъуэ-
къым: а щытыкIэм цIыхухэм 
псэу ныгъэкIэ зэхуэмыдэны-
гъэ яку дэлъыныр къешэ – 
къа лэкур къулейщ, дахэщ, 
тын шыгъуэхэм хуэщIащ, ауэ 
тIэкIу узэрыIукIуэту абы псори 
нэгъуэщI щохъуж. АтIэ дяпэкIэ 
яухуэнухэм куи пхы дзаи ямы-
Iэу псори щызэ хуэдэнущ я 
зэфIэкIкIэ. 

ГъуэгущIэхэр зэраухуэр 
 хъарзынэщ, ауэ автомобил-
хэри нэхъыбэж мэхъу. Зи  гугъу 
тщIы къалэхэм уней автотран-
спорт щагъэIэжынукъым, 
ахэр щызэрахъуэ кIынущ псо-
ми къезэгъ транс порт тын-
шым, лъа къуэрыгъажэхэм, 
электросамокатхэм. 

Иджыри къэс къалэхэм яшэ 
ерыскъыхэмрэ хьэп шып хэм-
рэ, абыхэм къыдаш кIэ рыхуб-
жьэрыхухэр, пхъэнкIийр. Ап-
хуэдэу щытыжынукъым: къа-
лэм езым къилэ жьыжын 
 хуейщ къигъэ сэбэпхэм я про-
цент 70-80-р. Унащхьэхэм ды-
гъэ бзийхэм къыхахынущ зри-
къуну электрокъарур, унэ 
абрагъуэхэм я блынхэм щIым 
хэмыту щагъэкIынущ хадэ-
хэкI хэмрэ жыгхэмрэ. ЗэкIэ ар 
уи нэгу къыщIэбгъэхьэну 
 гу гъущ, арщхьэкIэ цIыхухэр 
зы хуэ кIуэр аращ.

Иджы дытепсэлъыхьынщ 
газетхэм нэхъ зи гугъу ящI 
пэхуэщIэ хьэлэмэтхэм. Абы-
хэм ящыщ зыбжанэхэр гъэ-

Тхыдэм зыгуэркIэ щыгъуазэ дэтхэнэми къыхуэхьынущ 
нэ хъапэм цIыху Iейуэ щымытам и щхьэр властым зэри-
гъэуназэм и щапхъэхэр. Ахэр гъунэжщ икIи сыт хуэдэ лъэ-
хъэнэми узыщрихьэлIэщ. ДеплъэкIыжынти блэкIамкIэ.

ПАСЭРЕЙ Римым лIэщIыгъуитхукIэ щызекIуащ къулыкъу-
щIэхэр IэIэткIэ хэхыным и хабзэр. Власть нэхъыщхьэр зыIэ-
щIэлъыр зауэхэм я зэманым дзэзешэу ягъэув консулхэт. За-
уэ гуащIэхэм щытекIуамэ, абыхэм «император» щIы хьыцIэр 
фIащырт, арщхьэкIэ апхуэдэ цIыхум и къулыкъур и быным е 
и къуэшым къыхуигъанэ хъуртэкъым. Уеблэмэ, Цезарь Юлий 
цIэрыIуэми къехъу лIакъым игъащIэкIэ императору щытыну 
– апхуэдэ унафэ къригъэщтэну сенатым щыщIыхьэм ар абы 
щIаукIыхьащ республикэ Iуэху зехьэкIэм и телъхьэхэм. 

Абы хузэфIэмыкIар къызэхъулIар къуэ ищIа Октавиан Ав-
густщ. Ди эрэм и 27-нэ гъэм ар сенатым щыхахащ Рим къэ-
ралыгъуэм и Iэтащхьэу, власт псори зыIэщIиубыдэри, импе-
ратор къулыкъур езым и щIэин иригъэщIыфащ. 

ИужькIэ император хъуащ Октавиан къуэ ищIа Тиберий. 
Пащтыхь фащэр зэрыщитIагъэу ар залым бзаджэу къы-
щIидзащ, щытхъукIэ щIэзыгъанэ блыгущIэтхэмрэ бзэгузе-
хьэ хэмрэ зришэлIащ. ЦIыхухэр махуэ къэс зэхэзехуэн 
ящIырт, езым и бийуэ щэхуу зэгурыIуауэ зымащIэкIэ нэхъ 
мыхъуми шэч зыхуищI псоми я щхьэхэр пригъалъэрт. Адэ-
анэхэм ягъу сэу яукIырт абыхэм я бын цIыкIухэри. 

Езы Тиберий апхуэдизкIэ ажалым щышынэрти, иужь илъэ-
сипщIыр къалащхьэм пэжыжьэ Капри хытIыгум щи гъэ-
кIуащ, къэрал Iуэху псори и IупэфIэгъу Сеянрэ щIыналъэ 
 Iэтащхьэхэмрэ къахуигъанэри. А псоми, дауи, япэ ира-
гъэщыр езыхэм я жыпырт. Абы къыдэкIуэу къащыгъупщэр-
тэкъым къапэрыуэхэр лъэныкъуэ ирагъэзын. АпщIондэхукIэ 
императорым гъащIэр ефэ-ешхэ Iэнэхэм пэрысу игъакIуэрт, 
хьэбыршыбырыгъэ зэрихьэрт. АпхуэдизкIэ гущыкI хуащIати, 
щылIа махуэм цIыхухэр гуфIэу икIи къафэу уэрамхэм уэру 
къыдыхьат.

Тиберий иужькIэ тахътэр лъысащ абы и къуэшым и къуэ 
Гер маник Август, «Калигула» цIэмкIэ тхыдэм жагъуэу къыхэ-
нам.

ЯпэщIыкIэ цIыхухэр гуфIат: къыщIэхуа псоми я къуанша-
гъэхэр яхуигъэгъуат, уеблэмэ, суд унафэхэм ехьэлIа дэфтэр-
хэр къанэ щымыIэу игъэсыжат. АрщхьэкIэ иужькIэ къы-
щIэкIат игъэсыжар абыхэм тратхыкIахэр арауэ, езы дэфтэр 
дыдэхэр къигъэнауэ. Абы кърикIуахэм зыпагъэплъакъым. 
Псом хуэмыдэу бэлыхь хэхуар сенаторхэрщ. КIуэ пэтми нэхъ-
ри иригъэлейрти, император ныбжьыщIэм езым тхьэуэ зы-
къилъытэжат икIи игъэуват хуащI  пщIэм хуэдэ къылъысын 
хуейуэ. И бюстхэр тхьэ елъэ IупIэхэм щагъэуват. Калигулэ 
зэпымыууэ зыгуэрхэр къибжырт, уафэм тес тхьэм еIуща-
щэурэ. Абы къивхэр и щхьэкIэ къикIа хуэдэт. Театр гъэлъэ-
гъуэныгъэхэм, унэхэр ухуэ ным мылъкушхуэ тригъэкIуадэрт. 
Мыбдеж къыщигъэ сэбэпырт тезыр зытралъхьахэм къытра-
хахэр. А хьэбыршыбырыгъэм текIуэдэжащ. Сенаторхэр игъэ-
пудын папщIэ абы ахэр ирихулIэрт езым ишми щхьэщэ хуа-
щIыну. Ар яхуэшэчыжакъым императорым и гвардием хэтхэ-
ми. 41 гъэм щIышылэм и 21-м бзаджэнаджэр иукIащ абыхэм 
я унафэщI Кассий Херес. 

Щымыгугъыххауэ, император хъуащ Калигулэ и адэ  къуэш 
Клавдий. ИтIани гущIэгъуншэ дыдэу къыщIэкIащ. Унафэр 
щыIэщIэлъа илъэс 13-м сенатор 35-м, лIа къуэлIэшу 300-м 
щIигъум я щхьэр пригъэлъащ. Абы щыгъуэми, хуабжьу щы-
гъупщэхт: и ефэгъухэм ящыщ гуэр щхьэпылъэ иригъэщIу 
етIуанэ махуэм абы хуригъэхьыфынут ефэ-ешхэм езыгъэб-
лагъэ дэфтэр. 

Клавдий фIэфIт IэфIу шхэн. Псом хуэмыдэу Iэгъэбэгухэр 
зыхилъхьэ щыIэтэкъым. Аращ зытекIуэдари. Зэгуэр и фыз 
Агриппинэ Iэнэм къыхутригъэуващ щхъухькIэ псыхьа Iэ-
гъэбэгухэр: езыри властым хуэпабгъэрт. 

ЯпэщIыкIэ къэралым и Iэтащхьэм и къалэнхэр игъэ зэщIащ 
и къуэ Нерон и цIэкIэ, арщхьэкIэ император ныбжьыщIэри 
властым дихьэхащ. Мыгувэу щхъухькIэ Iуихащ пащтыхь хъу-
ну къеныкъуэкъуфыну Британник, иужькIэ и императоры-
гъэм и пщIэр ягъэлъэхъшауэ къилъытэри, шэч зыхуищI псо-
ми я щхьэхэр пригъэлъащ. Хэбгъэзыхьмэ, къыпэрыуэ и 
анэри иригъэукIащ. Езым зыкъилъытэжырт усакIуэшхуэу, 
уэрэдусу икIи зэпеуэ псоми фIэкIыпIэ имыIэу «щытекIуэрт». 

Хъыбару къызэрекIуэкIымкIэ, Рим зэщIэзыщта мафIэсым 
Нерон кIэлъыплъащ Трое зэрыхэкIуэдам теухуа поэмэм 
 къеджэу, а зэманым щыIа пшынэм еуэу. Къалэдэсхэм 
ятепсыха насыпыншагъэмкIэ Нерон игъэкъуэншащ чырис-
танхэр икIи ахэр езыхэр мафIэкIэ игъэсащ. 

Дауи, апхуэдиз гущIэгъуншагъэр лъэужьыншэ хъуа къым: 
и акъылыр игъэутхъуащ. «Сыт хуэдэ артист гъуэ зэджэ 
кIуэдрэ» - жиIэри, езыми зиукIыжащ, и къурмакъейр сэкIэ 
пиупщIри. 

Ауэ, гъэщIэгъуэныракъэ, щыпсэуа зэманым апхуэдиз лей 
зе зыхьар лIа иужь ягъэлъэпIащ. Псом хуэмыдэу зыIэ тар на-
логкIэ зэригъэмэщIарт. 

ЗэрыгущIэгъуншэхэм къадэкIуэу, императорхэр нэ гъуэщI  
бзаджэнаджагъэхэми хуэIэкIуэлъакIуэт. Ауэ зэщхь зыщIыр 
цIыху гъащIэр зыми зэрыпамыщIырт.

зэщIэн щIадзакIэщ. 
Сауд Хьэрыпым и цIыху ме-

луани 9-м (къэралым щыпсэу-
хэм я Iыхьэ плIанэм) унапIэ 
яхуэхъунущ Сахарэ пша-
хъуэщIым километри 170-рэ и 
кIыхьагъыу занщIэу (аращ зэ-
реджэнури – Линия) щаукъуэ-
диину къалэм. Мыбы щы п-
лъагъунукъым уэ рам хэ ри, ав-
то  маши нэ хэри, езыр зэ ры хъу-
нури метр  200-кIэ зэ пэ щIэха 
унитI къудейщ, дэтхэнэми метр 
500 и лъагагъыу. Зэ ры щы зе-
кIуэ нухэр мафIэгу псы  н щIэ-
хэмкIэщ. Къалэм и зы кIа   пэм 
уи кIыу адрейм унэ сы н ы  м те-
кIуэдэнур дакъикъэ 20-щ.

Мы зэманым щIыпIэм щIыр 
щагъэхьэзыр. Къалэ щIэр 
ухуэ ным ехьэлIа лэ жьыгъэхэм 
я япэ Iыхьэр 2030 гъэм зэфIа-
гъэкIыну я мурадщ. ПэхуэщIэр 
ягъэзащIэ Сауд Хьэрыпым и 
пащтыхьым и тахътэр зылъы-
сыну бен Сэлмэн Мухьэммэд 
и ахъшэкIэ. Абы псори зэхэту 
доллар мелард 500 текIуэдэну 
хуагъэфащэ.

«Къалэм хэт къалэ» - ап-
хуэдэ пщалъэм тетынущ Ки-
тайм и Шеньчжень къалэм 
щекIуэкI ухуэныгъэр. ЖытIэн-
щи, псынщIэу зы зыужь езы 
Шеньчжень щаухуар 1979 
гъэрщ икIи абы щыпсэухэм я 
бжыгъэр цIыху мелуан 17-м 
щIигъуакIэщ. А жылэшхуэм я 
лъабжьэр зыуэ унитI зэрыубы-
да дащIыхь, дэтхэнэми метр 
396-рэ и лъагагъыу. ТIуми 
зэхэту цIыху мин 300 щыпсэу-
нущ икIи щылэжьэнущ. Я 
кIуэцI хэм итщ IуэхущIапIэхэр, 
хьэ щIэщхэр, псэупIэ хьэблэ-
хэр, тыкуэнхэр, къызэ ракIухь 
транспорт, жыг хадэхэр, 
паркхэр. Унэхэм я «щIыфэм» 
зэ хуехьэс езыхэр зрикъуну 
электрокъарур. Ухуэныгъэр 
2027 гъэм зэфIагъэкIыну я 
мурадщ.

Иджыри къэс дэ зи гугъу 
тщIар щIым тет къа лэхэрщ. 
Абыхэм къащхьэщыкIыу Ма ль -
дивхэм псэупIэхэр зы щытра-
щIыхьынур…псырщ. 

Еджагъэшхуэхэм зэрыхуа-
гъэфащэмкIэ, 2100 гъэм ири-
хьэлIэу Дунейпсо хым зы  метр 
хуэдизкIэ зиIэтынущ. Абы 
 къокI Мальдивхэм псыр къа-
щIэуэну – а хытIыгухэм я про-
цент 80-р хым нэхърэ зэры-
нэхъ лъагэр зы метр къудейщ. 
Къэралыр кърагъэлын па-
пщIэ 2022 гъэм властхэр яужь 

ихьащ Псым щес къалэ 
ухуэным теухуа проект ягъэза-
щIэну.  Къуа пих зиIэ пкъы-
гъуэхэу псым тетхэм унэ ми-
нитху хуэдиз тращIыхьынущ. 
А пкъыгъуэхэр мы зэманым 
щагъэхьэзыр кхъухь щащI за-
водхэм, иужькIэ яшэнущ хуха-
ха щIыпIэм. Пкъыгъуэ хэр тен-
джыз щIагъым егъэ бы ды-
лIауэ щытынущ. Абы Iэмал 
къитынущ къалэр толъ къун-
хэм мащIэу щIаупскIэу псым 
тетыну. 

ПсэупIэхэм къадэкIуэу мы-
бы щыIэнущ ресторанхэр, ты-
куэнхэр, школхэр, н.къ. ЗэкIэ 
цIыху мин 20 хуэдиз щыпсэуну 
къалэм токыр толъкъунхэм я 
къарум къыхихынущ. Абы и 
кIуэцIым зэ рыщызекIуэнур 
лъа къуэ рыгъажэхэмкIэщ, 
элек т ротран спор тхэмкIэщ, 
кхъуа  фэжьейхэмкIэщ. 

США-м щаухуэну Телосэ 
къа лэм къэкIуэну зэманыр уи 
нэгу къыщIегъэхьэ. Мыбы да-
къикъэ 15-кIэ дэни – ар лэжьа-
пIэ, школ, сымаджэщ, театр, 
стадион ирехъуи - лъэсу е лъа-
къуэрыгъажэкIэ ущынэсыфы-
нущ. Къалэм езым электро-
къа рукIи псы кIи зыкъызэ ри-
гъэпэ щыжы фынущ. Арщ хьэ-
кIэ мыбдеж щынэхъыщхьэр 
къалэр зэ рызэрахьэну хаб-
зэщIэрщ. ЩIымкIэ хуитыны-
гъэр зыбгъэдэлъынур езы 
къа лэ дэсхэращи, ахэращ сыт 
хуэдэ Iуэхуми теухуауэ зэ-
гъусэу унафэр къэзыщтэнур. 
Апх уэдэ щIыкIэкIэ ягъэ кIуэ-
дыжыну я мурадщ  цIы хух эм 
хуитыныгъэхэмкIи мылъ кукIи 
яку дэлъ зэ хуэ мыдэныгъэр. 

ПэхуэщIэр доллар мелард 
400 хуэдиз и уасэщ. Япэ цIыху 
мин 50-р 2030 гъэм ирихьэлIэу 
Телосэ ягъэIэпхъуэн я гугъэщ. 
2050 гъэм абы цIыху мелуани 
5 щып сэунущ. 

Индонезием и щыхьэр Джа-
картэ псым щIехъумэ, зы 
илъэсым сантиметри 10-м нэ-
су. Абы и зэхуэдитIым нэхърэ 
нэхъыбэм ущыпсэуну гугъу 
мэхъу уэлбанэрилэхэм я зэ-
маным. 

КъалащхьэщIэр Борнелэ 
хытIыгум и мэзхэм щIащIы-
хьынущ. А щIыпIэр Джакартэ 
километр минкIэ пэ жыжьэщ. 
Нусантарэ зыфIаща ар ду-
нейм япэу мэзым щыха-
щIыхьа щыхьэру увынущ. Ар 
захуагъэщ: къалэм и щIына-
лъэм и процент 75-р мэзу 
къэнэжынущ. 

Архитекторхэм Iуащхьэ хэр, 
къуэкIийхэр, мывалъэ хэр къа-
гъэсэбэп абыхэм псэуалъэхэр 
екIуу ирагъэзэгъэн папщIэ. 

Мы зэманым ухуэныгъэхэр 
жыджэру щокIуэкI, нэгъабэ 
къалэщIэм Iэп хъуащ цIыху 
мин зыбжанэ.

бжыгъэр хуэдэ 1,8-кIэ нэхъыбэ хъуащ. Зы 
жэщ абы щрахыным щхьэкIэ ику иту сом 
мини 6,9-рэ ират. Дагъыстэным зы махуэ-
махуитI хуэдизкIэ кIуэхэми я бжыгъэм хуэ-
дэ 1,5-кIэ хэхъуащ. Абы и хьэщIэщым зы 
жэщ нэху укъыщекIыным ику иту сом мини 
5,4-рэ хуэзэнущ. 

Кавказ Ищхъэрэм и курортхэм щIэупщIэ 
зэраIэр, щIыпIэ дахэхэр зэзыгъэлъагъуну 
къакIуэхэм я бжыгъэм къызэрыхэхъуэ 
зэпытыр и щыхьэтщ щIыналъэ туризмэм 
зэрызиужьым. Къэбэрдей-Балъкъэрым 
абы и лъэныкъуэкIэ иIэщ хьэщIэхэм яри-
гъэлъагъуни, ахэр къызэрыдихьэхын щIы-
пIэхэри, къыщызэтеувыIэн хьэщIэщхэри, 
фIагъ лъагэ зиIэ Iуэхутхьэбзэхэри. 

2024 гъэм и щIышылэ - бадзэуэгъуэхэм 
Къэбэрдей-Балъкъэрым мэкъумэш, 
фермер, уней IуэхущIапIэхэм псоми 
зэхэ ту лыуэ къалэжьащ тонн мин 24,5-рэ 
е нэгъабэ и апхуэдэ пIалъэм къриубыдэу 
яхузэфIэкIам проценти 102-кIэ хуэкIуэу.

БЫЛЫМЫЛРЭ (тонн мини 2,7-рэ) джэд-
къазылу (тонн мин 20,8-рэ) къалъэщар нэ-
гъабэ щыIа бжыгъэхэм хуэдэу къэнэжащ. 
А лъэхъэнэм къриубыдэу мэлылрэ бжэ-

нылуи ягъэхьэзыращ зы тонным нэблагъэ.
Къэбэрдей-Балъкъэрым и экономикэм 

хэхъуэ къезыт и IэнатIэхэм псоми зэхэту 
2024 гъэм и щIышылэ - бадзэуэгъуэхэм 
хуэзэу къыщIагъэкIа продукцэм и процент 
37,5-р мэкъумэш IэнатIэм къылъос, къи-
тащ иджыблагъэ КъБР-м Мэкъумэш хо-
зяйствэмкIэ и министерствэм и пресс-
IуэхущIапIэм. 

ХЬЭЩЫКЪУЕЙ Олег. 

ГъащIэм зехъуэж. Зы лIэщIыгъуэ къудей ипэкIэ дунейм и 
цIыху псоми я процент 70-р къуажэхэм щыпсэурт. ИужькIэ 
абыхэм щIадзащ къалэхэм зэрыхьу. Арати, 2007 гъэм ири-
хьэлIэу къалэдэсхэм я бжыгъэр япэ дыдэу  къуажэдэсхэм 
яйм щхьэпрыкIащ. Еджагъэшхуэхэм зэрыхуагъэфащэмкIэ, 
2050 гъэм ирихьэлIэу цIыхухэм я процент 75-р къалэдэсу 
щытынущ. Абы къокI, мащIэми куэдми, иджыри меларди 
2,5-м зыщIэсынухэр хуаухуэн хуейуэ.

Шэджэм къалэм мы зэманым лэжьы-
гъэ зэмылIэужьыгъуэхэр щрагъэкIуэкI. 
Къапщтэмэ, гулъытэ хэха хуащIу яужь 
итщ псы нэпкъхэр зэIузэпэщ щIыным, 
зыхуей хуэгъэзэным.

КЪАЛЭМ щаухуэ топджэгу губгъуэ, бас-
кетболым, волейболым, физкультурэм па-
пщIэ джэгупIэ щхьэхуэхэр. А псом къадэ-
кIуэу, щIыбым зэIущIэ зэхуэмыдэхэр, спек-
таклхэр, концертхэр щебгъэкIуэкI хъу ам-
фитеатрымрэ тетIысхьэпIэхэмрэ я 
лъабжьэхэр ягъэтIылъащ. Архитектурэ те-
плъэ зиIэ зыгъэпсэхупIэхэри абы хэтынущ. 

СкейткIэ щIалэгъуалэм къыщажыхьыну 
щIыпIэр зыхуей хуагъэзащ, уеблэмэ щIа-
дзакIэу джабэ задэхэм ахэр къожэх. 

Апхуэдэу лъэс лъагъуэхэр къыхагъэщ-
хьэхукI, машинэ гъэувыпIэхэр ягъэхьэзыр, 
уэздыгъэхэр падзэ, удз дахэхэр зыхасэну 
щIыпIэхэр яубзыху. КIэщIу жыпIэмэ, щIэ-
ми жьыми зыщагъэпсэхун, я нэгу зыщра-
гъэужьын щIыпIэ екIу Шэджэм къалэм 
дэсхэм мыгувэу яIэнущ. 

Лэжьыгъэхэр ирагъэкIуэкI «Шэджэм. 
ЯпэкIэ кIуэтэн» пэхуэщIэм ипкъ иткIэ. 
Апхуэдэ Iэмал Шэджэмым игъуэтащ Къа-
лэ цIыкIухэмрэ тхыдэ мыхьэнэ зиIэ жы-
лэхэмрэ я урысейпсо зэпеуэм щытекIуа 
нэужь. 

Москва къалэм и «Крокус Экспо»-м 
иджыблагъэ щекIуэкIащ ерыскъыхэкI-
хэм ехьэлIа, «WorldFood Moscow» фIэ-
щыгъэр зезыхьа 33-нэ дунейпсо гъэлъэ-
гъуэныгъэр. Абы хэтащ Урысей Федера-
цэм и щIыналъэхэм ящыщу 68-м, хамэ 
къэралхэм я IуэхущIапIэ  зэхуэмыдэу, 
ерыскъыхэкIхэр зезыгъакIуэу 1100-м 
щIигъу.

КъБР-м экспортыр дэIыгъынымкIэ и 
центрым абы щигъэлъэгъуащ «Налшык-
IэфIыкIэ», «Сириус-М» IуэхущIапIэхэм, 
хьэ рычэтыщIэхэу Жэбалы Рустамрэ Хожа-
ев Iэубэчыррэ я продукцэхэр.

«Крокус Экспо»-м ди щIыналъэм щыху-
хаха щIыпIэм деж республикэм и продук-
цэхэм къыщIэупщIа компаниехэм я лIы-
кIуэхэм зэпсэлъэныгъэхэр драгъэкIуэкIащ 
лъэныкъуэхэр зэдэлэжьэным теухуауэ.  

Гъэлъэгъуэныгъэр екIуэкIащ УФ-м и 
Президент Путин Владимир и жэрдэмкIэ 
къыхалъхьа «Хьэрычэт IэнатIэ мыинымрэ 

курытымрэ» лъэпкъ пэхуэщIэм ипкъ иткIэ. 
Къэбэрдей-Балъкъэрым и лIыкIуэхэр абы 
хэтащ  КъБР-м Экономикэ зыужьыныгъэм-
кIэ и министерствэм и дэIэпыкъуныгъэ 
хэлъу.

Москва  щагъэлъагъуэ

зэрызэхуэмыдэм ещхьыркъабзэу, 
мы Iуэхур абыхэм зэрыщекIуэкIри 
зэтехуэркъым. 

Еджагъэшхуэхэм дигухэр фIы ящI: 
дызыхуэкIуэ илъэс 20 - 30-м узыгъэ-
гужьей гуэрхэри щыIэнукъым. Арщ-
хьэкIэ нэхъ жыжьэ уплъэмэ, щыты-
кIэм хэпщIыкIыу зихъуэжынущ. Зэ-
рыхуагъэфащэмкIэ, дунейр щып-
щтыр тропикхэм хуабэр щIагъуэу 
щыдэкIуеинукъым, арщхьэкIэ Уры-
сейм и дежкIэ мыхьэнэ ин зиIэ Ар-
ктикэм ар «щыдэпкIеинкIэ» хъунущ 
градус 15-кIэ (!). Ар лъагэIуэщ. Пэжу, 

абы зэкIэ зыри щыхьэт техъуэфыну-
къым: мы зэманым ирагъэкIуэкI къэху-
тэныгъэ псори зытещIыхьар зыхуагъэ-
фащэхэрщ. АрщхьэкIэ апхуэдэу зэ-
рыхъунури къыумылъытэнкIэ Iэмал 
иIэкъым. Арктикэм иджыпстуи хэп -
щIы кIыу нэхъ хуабэ щохъу – градуси 
 2-2-кIэ япэ иту. Пэжщ, къыхохуэ нэхъ 
щыщIыIэ лъэхъэнэхэри. Псалъэм и 
хьэтыркIэ, гу лъатащ мы гъэм а щIына-
лъэм мылхэр зэрыщынэхъ Iувым. 

АтIэ сыткIэ шынагъуэ къытпэплъэ а 
зэхъуэкIыныгъэхэр? Урысейм и ипщэ 
лъэныкъуэр уэгъум зэриубыдым кIэри-

гъэхунущ абы гъавэу къыщрахьэ-
лIэм. Абы и удыныр псом япэу зыте-
хуэнур Кавказ Ищхъэрэм щыпсэу-
хэрщ. Ауэ, дауи, дэ ди закъуэкъым: 
мы щIыналъэр ящыщщ къэралыр 
зыгъашхэхэм. НаIуэу зэрыщытщи, 
Урысейм щIы и куэдщ, арщхьэкIэ 
ахэр гъавэ щIэным мы щIыпIэм хуэ-
дэу щыхуэщIакъым. Къахуэ нэ жы-
ныр зыщ: хьэсэхэм псы щIагъэ хьэ-
нырщ. 

Езы Арктикэри хилъэфэнущ. Мы-
бы хуабэм и зэранкIэ гъущI гъуэгу хэр 
щыхъеинущ, зэпымыууэ щта щIы хэм 
тращIыхьа унэхэр, нэгъуэщI псэуа-
лъэхэр щетIысэхынущ. КIэщIу жыпIэ-
мэ, къулейсызыгъэхэр къишэнущ. 

Мылхэр зэрыткIум я зэранкIэ хы-
хэм заIэтынущ. Псом хуэмыдэу мыр 
зыжьэхэуэнур хытIыгухэм тес къэ-
ралхэрщ. 

ЦIыху мелуанхэр зыщыпсэу 
щIыпIэхэм иIэпхъукIын хуей хъунущ. 
Иджыри къэс абы щхьэусыгъуэ хуэ-
хъуу щытар зи гугъу тщIы щхьэусы-
гъуэркъым, атIэ зэфэну псырэ ерыс-
къырэ зэраримыкъурщ. Псыр, ди на-
сыпщи, къащемэщIэкIынукъым 
Уры сейм: ди къэралым и къулеигъэ 
дызэрыгушхуэхэм ящыщщ Ленэ, 
Енисей, Обь, Двина Ищхъэрэр, Амур 
псыежэх абрагъуэхэр. КIэщIу жы-
пIэмэ, Урысейм щыпсэухэм нэхъ зы-
хащIэнукъым дунейм и щытыкIэм 
къыщыхъу зэхъуэкIыныгъэхэр. Пэ-
жу, гъэмахуэр нэхъ кIыхь, щIыма-
хуэр нэхъ кIэщI икIи нэхъ хуабэ щы-
хъунущ. 

Бжыгъэхэм  захъуэжакъым

«Тэрчым» бжьыпэр 
иубыдащ, Псынэдахэр 

зэрыщымыIэр къигъэсэбэпри

Хэкупсэхэр  ягъасэ

Псалъэзэблэдз

Зыгъэхьэзырар ГУГЪУЭТ Заремэщ

Къэбэрдей-Балъкъэрым 
футболымкIэ и гъэмахуэ 
чем пионатым и тIощIрэ етI-
уанэ джэгугъуэм иужькIэ 
бжьыпэр щиубыдащ «Тэр-
чым». Пэжщ, абы къигъэ сэ-
бэпащ зэхьэзэхуэм иджы ри 
къэс пашэныгъэр щызыIы-
гъа Псынэдахэ и «Родник»-р 
зэIущIэхэм зэрыхэмытар. 
Абы къыхэкIыу куэдым 
 икъукIэ яфIэхьэлэмэтщ а 
тIум дызыхуэкIуэ тхьэма-
хуэм Тэрч къалэ щрагъэ-
кIуэ кIыну зэпэщIэтыны-
гъэр. Ар гуащIэ зэрыхъунум 
зыми шэч къытрихьэр-
къым.

ТЭРЧДЭСХЭМ япэщIыкIэ 
Акъбащ Ищхъэрэм къикIахэр 
бжыгъэшхуэкIэ 8:1-уэ хагъэ-
щIащ. ФIэщщIыгъуейт я лъа-
хэгъухэм щымысхьахэм Ис-
лъэмей къуажэми хьэщIа-
гъэм зыщрагъэхьыну. Тхьэ-
махуэ дэкIри, «Тэрчыр» абыи 
6:2-уэ щытекIуащ. Арати, зэ-
кIэ зэхьэзэхуэм бжьыпэр 
щиу быдащ. ДапхуэдизкIэ ар 
яхуэIыгъынуми, ямыу тIып-
щы жыхэнуми зыкъомкIэ зэ-
лъытар езыхэращ.

Бжыгъэшхуэ къызэрыкIуа 
зэIущIэхэм я гугъу пщIымэ, 
ахэр иужь джэгугъуитIми щы-
мэщIакъым. Апхуэдэу Старэ 
Шэрэдж кIуа «Шагъдийм» 
хэгъэрейхэм я гъуэм топи 8 
дигъэкIащ, езым къыхудагъэ-
кIыфар 3-щ. Шэджэм щыIа 
алътуддэсхэр нэхъ гуащIэжт. 
Я командэм хэтхэм я топ зы-
рыз (11!) абыхэм «Шэрджэ-
сым» щыджэгухэм «тыгъэ» 
хуащIащ.

Зеикъуэ щекIуэкIа пыIэзэ-
фIэхьри хуабжьу удэзыхьэхт. 
«Шагъдиймрэ» «Псыгуэн-
сум рэ» абы топи 9-кIэ щызэ-
хъуэжащ. Нэхъыбэрэ къы-
зэрыхэжаныкIам и фIыгъэ -
кIэ хьэщIэхэм текIуэныгъэр 
яхьащ. Иужь джэгугъуитIым 
зи хьэрхуэрэгъухэм топ 14 
яхудэзыгъэкIа псыгуэнсу дэс-

хэр хуабжьу къызэрыкIа хуэ-
дэщ. ЯпэщIэтыфыну пIэрэ 
тхьэмахуэ къакIуэ абыхэм Ла-
шынкъей икIынухэр?

ЗэкIэ зи Iуэху къимыкIыр 
иужь увыпIищыр зыIыгъ 
«Уро жайнэ», «Шэрджэс», 
«Шэ рэдж» командэхэращ. 
Иужь джэгугъуитIми ахэр 
къыщыхагъэщIащ, нэхъыбэм 
бжыгъэшхуэ дыдэкIэ. 

Иджы щыгъуазэ фы хуэт-
щIынщ Къэбэрдей-Балъкъэ-
рым футболымкIэ и чемпио-
натым и иужьрей зэIущIэхэм 
къарикIуа бжыгъэхэм: тIощI-
рэ езанэ джэгугъуэ - «Тэрч» 
(Тэрч) - «Акъбащ» (Акъбащ 
Ищхъэрэ) - 8:1, «Искра» (Алъ-
туд) - «Урожайнэ» (Терекскэ) 
- 3:0, «Шэрэдж» (Старэ 
Шэрэдж) - «Шагъдий» (Зеи-
къуэ) - 3:8, «Спартак-Д» (Нал-
шык) - «Ислъэмей» (Ис-

лъэмей) - 2:2, «Псыгуэнсу» 
(Псыгуэнсу) - «Шэрджэс» - 
9:1; тIощIрэ етIуанэ джэгу-
гъуэ - «Шэрджэс» - «Искра» 
- 2:11, «Акъбащ» - «Малка» - 
2:1, «Урожайнэ» - «Логоваз» 
- 0:1, «Ислъэмей» - «Тэрч» - 
2:6, «Лашынкъей» - 
«Шэрэдж» - 2:1, «Шагъдий» 
- «Псыгуэнсу» - 4:5.

ДызыхуэкIуэ щэбэтымрэ 
тхьэмахуэмрэ къыкIэлъыкIуэ 
джэгугъуэр зэхэтынущ. А 
 махуэхэм зэIущIэнущ: фо-
кIадэм и 28-м - «Шагъдий» - 
«Шэрджэс», «Спартак-Д» - 
«Уро жайнэ»; фокIадэм и             
29-м - «Шэрэдж», «Акъбащ», 
«Псыгуэнсу» - «Лашынкъей», 
«Малка» - «Ислъэмей», 
«Тэрч» - «Родник» коман-
дэхэр. 

ХЬЭТАУ  Ислъам. 

ЗЭШИЩ псэурти, я нэхъыщIэм КъуийцIыкIукIэ еджэрт. 
 КъуийцIыкIур яфIэделэти, лъэныкъуэ ирагъэзын мурад ящIащ 
 нэхъыжьитIым: «Ди напэр трех, емыкIу къыдегъэхь», - жари.

Мэл яIэти, мэл зытхух иратри, КъуийцIыкIу зыхагъэкIащ. 
- Уи щхьэ гъэпсэуж, дэ укъытщымыгугъ, - къыжраIэри, пщIантIэм 

къыдагъэкIащ.
Мэл зытхухыр хъуакIуэ ихуащ КъуийцIыкIу, мэз лъапэм щигъэ-

хъуакIуэурэ, жэщ къытехъуащ. «Пщэдей мэз лъапэм  хъуакIуэ 
къэсхун хуейщ мэлыр, - жиIащ КъуийцIыкIу. - Сыт щхьэ кIэ схужын: 
мэз лъапэм къытезнэнщи, пщэдджыжь сакъыкIэлъыкIуэнщ». 

Мэлыр мэз лъапэм къытринэри, езыр къэкIуэжащ. Нэху щырэ 
тригъазэмэ - мэлыр яшхауэ ирихьэлIэжащ. ЗигъэнщIа хъунтэкъы-
ми, зы дыгъужь къупщхьэм йогъури щытщ. 

- Сыбгъэунэхъуащ, емынэунэ хъун! - КъуийцIыкIу Дыгъу жьыр 
ири хужьащ. Ихум-ихуурэ, гъуэм фIипкIэжащ. Бжэгъу цIы нэр и куэ-
щIым иригъэувэри, КъуийцIыкIу гъуащхьэм тетIысхьащ:

- Гува-щIэхами, зэ укъикIынкъэ гъуэм! - жери.
КъуийцIыкIу гъуащхьэм тесурэ, уэшхышхуэ къешхри, ды гъу жьы-

гъуэм псыдзэ иуащ. «КъуртI-сыртI» жери, псыдзэр щы щIэуэм, ды-
гъужьым и щхьэр гъуэм къригъэжащ:

- КъуийцIыкIу, - жиIащ дыгъужьым? - сомыгъэтхьэлэ, гъуэм си-
гъэкI: мэлыр къэспшыныжынщ. Мэл зытхух пфIэтшхамэ, мэл  хъушэ 
уэттыжынщ. 

- СыкъэбгъэпцIэнкъэ?
- УкъэзгъэпцIэнкъым. Ныжэбэ нэху гъэщи, пщэдджыжь мэз 

 лъапэм къакIуэ: мэл хъушэ укъредгъэхьэлIэнщ.
- Хъунщ, - жери гъуащхьэм къытекIыжащ КъуийцIыкIу. Ды-

гъужьыжьыр гъуэм къикIщ, зиутхыпщIри, мэзым хыхьэжащ. 
Нэху игъэщри, КъуийцIыкIу мэз лъапэм кIуащ. Мэз лъапэм мэл 

хъушэ тетт. Хъушэр къызэщIикъуэри унэм къихуащ КъуийцIыкIу. 
- Мэл хъушэр дэнэ къипха? - ягъэщIэгъуащ и къуэшитIым. 
- Си мэл зытхухыр мэз лъапэм къытезнати, бэгъуауэ нэху  къекIащ, 

- жиIащ КъуийцIыкIу.
«Ди мэлри мэз лъапэм нэху къыщедгъэкIынщи, тхуэбэ гъуэнщ», - 

жари зэшитIым я мэлыр мэз лъапэм къытранэри езыхэр къыды-
хьэжащ. Нэху щырэ трагъазэмэ - зэшитIым я мэлыр яшхауэ ири-
хьэлIащ. 

- КъуийцIыкIу пцIы къытхуиупсри ди мэлыр хьэм иригъэшхащ, - 
жари къыдэлъэдэжащ зэшитIыр, я шынэхъыщIэр къэ пым ира-
дзэри ирахьэжьащ: «Псым хэддзэнщи, едгъэтхьэ лэнщ», - жаIэри. 
Псым нэсри къэпыр лъэмыж дакъэм тралъ хьащ, езы тIур мэзым 
хыхьащ: «Чы пыдупщIынщи, псым хэддзэн и пэ, дубэрэжьынщ», - 
жаIэри. 

ЗэшитIыр мэзым хыхьауэ, зы шыдыгъу къэсащ. Шыдыгъум шыбз 
хакIуапщIэ къихурти, шыр лъэмыжым къыхутехьакъым. «Шыр 
 зыгъащтэр сыт?» - жери шыдыгъур лъэмыжым техьащ. Лъэмыж 
 дакъэм телъ къэпыр щилъагъум, щIопщыкъукIэ  теуIуащ:

- Къэпым щхьэ уилъ? - жери.
- Срадзащи, силъщ, - къэпым къипсэлъыкIащ КъуийцIыкIу. 
- Хэт уизыдзар, сыт ущIрадзар? - игъэщIэгъуащ шыдыгъум. 
- Пщым и пхъур къызагъэшэнути, къахуэсшэркъым - аращ 

къэпым сыщIрадзар. Къахуэзмышэмэ, саукIынущ.
- АтIэ, сэ сигъапщхьэ къэпым: сэ къэсшэнщ пщым и пхъур, - 

жиIащ шыдыгъум. - Абы щхьэкIэ зебгъэукI хъурэ?
- Хъунщ, - жиIащ КъуийцIыкIу. - Къэпыщхьэр тIатэ. 
Шыдыгъум къэпыщхьэр итIатэри КъуийцIыкIу къригъэкIыжащ, 

езыр ипщхьэри:
- Къэпыщхьэр пхэж, - жиIащ. - Шыр мэзым хэхуи, кIэлъыплъ. 
КъуийцIыкIу шыр кърихужьэри къежьэжащ, шыдыгъур лъэмыж 

дакъэм къытринэри. 
Чы паупщIри, зэшитIыр мэзым къыхэкIыжащ. 
- Удубэрэжьынщи, псым ухэддзэжынщ, - аращ уэ пхуэфащэр!
- Сывмыубэрэжь: сыарэзыщ, пщым и пхъур къэсшэнщ, - 

 къипсэлъыкIащ шыдыгъур къэпым. 
- Пщым ипхъуми ухуейти! - жаIэри зэшитIым шыдыгъур яубэ-

рэжьащ, лъэмыжым ирадзыхри къежьэжащ. КъыздэкIуэжам 
 КъуийцIыкIу и пщIантIэм шыбз хакIуапщIэ дэту кърихьэлIэжащ. 

- Шыр дэнэ къипха? - я нэр къихуащ зэшитIым. 
- Къыздисхар фщIэркъэ? - жиIащ КъуийцIыкIу. - Сыву бэ рэжьри, 

лъэ мыжым севдзыхащ. Ситхьэлэн фи гугъа хъунщ. Ситхьэлакъым. 
Псым срихьэхри ныджэм сыкъытридзэжауэ шыбзыхъуэ пщыIэ 
 срихьэлIащ. «ХьэщIэр тхьэм и лIыкIуэщ», - жаIэри сагъэтхъащ, 
 сагъэлъэпIащ, шыбз хакIуапщIэ къызатри сыкъаутIыпщыжащ. 

- АтIэ дэри дубэрэжьи, лъэмыжым дедзых, - жаIащ зэшитIым. 
- ФынакIуэ, - жери КъуийцIыкIу и шынэхъыжьитIыр къэпым ири-

дзащ, лъэмыжым ихьри иубэрэжьащ, псым хидзэри къыдыхьэ-
жащ. 

ЗэшитIыр псым ирихьэхри ныджэм къытридзэжащ, шыбзыхъуи 
нэгъуэщIи ирихьэлIакъым. ЩримыхьэлIэм заутхыпщIыжри, я 
щхьэр къыфIэхуауэ къагъэзэжащ. 

ПАЩТЫКЪ Салисэт и ныбжьыр илъэси 
8 мэхъу. Налшык къалэм дэсщ, курыт 
еджапIэ №31-м и 3-нэ классым щIэсщ. 
Хъыджэбз Iущ цIы кIур тху защIэкIэ йоджэ, 
нэхъыфI дыдэу елъагъу математикэмрэ 
сурэт щIынымкIэ дерсхэмрэ. Салисэт 
адыгэ  къафэм щы хуагъасэ, щых ра-
гъэдыкI, су рэт щащI гуп жьейхэм йо-
кIуалIэ, псы есы кIи зрегъасэ. ШколщIыб 
дерс хэхауэ адыгэ бзэмрэ инджылызыб-
зэмрэ едж.

Сытым зрипщытми хъыджэбз цIы кIум 
псо ри тыншу къохъулIэ, ауэ псом хуэ мы-
дэжу и псэм хэлъыр сурэт щIынырщ. И 
ныбжьым емылъытауэ, сурэт щIынымкIэ 
зэфIэкI зэриIэм Салисэт и анэм гу лъитащ 
пасэу - иджыри сабий садым щы кIуэм. 
Интернетым и Iэмалыр къигъэ Iэ рыхуати, 
сурэт щIынымкIэ абы илъ видеодерсхэр 

къигъуэтурэ еплъырт, илъагъухэр ищIы-
жырт. Илъэс хъуауэ абы гъуазджэмкIэ 
егъэджакIуэ къыдолажьэ щхьэхуэу,  Iэмал 
щигъуэткIэ, сурэт щIынымкIэ мастер-
класс зэхуэмыдэхэм ма кIуэ. И благъэ-
Iыхь лыхэм къыщалъхуа махуэр ягъэлъа-
пIэмэ, Салисэт фIэфIщ езым ищIа сурэт 
дахэ яритыну. 

Иджыблагъэ Пащтыкъыр ирагъэблэ-
гъащ къалэм къыщызэIуахагъащIэ 
«Горь кий» шхапIэм и теплъэр ищIыну. Ар 
сабий зэ чиифIэм къызэригъэлъэгъуар 
ягу ирихьащ. СурэтыщIым къыIэрыхьащ 
пщIэ кIэ зэлэжьыну лэжьыгъи - сурэт 
 ирагъэщIыну зыкъы хуагъэзащ. Хъы-
джэбз цIыкIур а псом щогуфIыкI, ехъу-
лIэныгъэ зыIэригъэ хьэху мэгуш хуэ, нэхъ-
ри хуопабгъэ щIэщыгъуэу зыгуэрхэм 
зрипщытыным. 

ЦIЫХУР хэкупсэу бгъэсэнумэ, сабийуэ 
хэплъ хьэн хуейщ апхуэдэ гупсысэхэр. 
ЦIыкIу хэм къызыхэкIа лъэпкъыр, Хэкур 
фIыуэ ялъэгъунымкIэ мыхьэнэшхуэ яIэщ 
сабий гъэ сапIэхэми. Щхьэлыкъуэ къуа -
жэм дэт сабий сад етIуанэм и гъэсэн 
цIыкIухэм драгъэ кIуэ кIащ Адыгэхэм я ма-
хуэм теухуа дерс гъэщIэгъуэн. ЦIыкIухэм 

яхутепсэлъыхьащ лъэпкъ щэнхабзэм, 
адыгэ къафэм, шхыныгъуэ IэфI хэм, ди 
ныпым, фащэм. Ягъэхьэзыращ адыгэ 
пасэрей хьэпшыпхэр, фащэхэр, шхы-
ныгъуэхэр щагъэлъэгъуа плIанэпэ гъэ щIэ-
рэщIа. Дерсыр щIагъэбыдэжу, езы 
цIыкIухэм сурэту ирагъэщIащ адыгэ тхып-
хъэ дахэхэр.

СурэтыщI  зэчиифIэ

(Таурыхъ)

Челябинск областым и 
 Копейск къалэм иджыбла-
гъэ щекIуэкIащ Урысей 
 Федерацэм зауэ Iэпщэры-
банэ спортымкIэ и Кубокыр 
къэхьыным хуэунэтIа зэ-
хьэзэхуэ. Абы щыIащ къэ-
ралым и щIыналъэ 27-м я 
спортсмену 250-м щIигъу, 
цIыхухъухэри цIыхубзхэри 
зэхэту.

КЪЭБЭРДЕЙ-Балъкъэрым 
и пщIэр яIэту республикэм и 
щIалитI абы щызэуащ икIи 
тIуми ехъулIэныгъэфIхэр щы-
зыIэрагъэхьащ. Килограмм 
90 хъухэм я деж зыкъыщы-
зыгъэлъагъуэ ДыщэкI Мурат 
зэхьэзэхуэм и дыщэ медалыр 
къихьащ. ТыIэщ Дамир зы-
хэта гупым (кг 60) ещанэ щы-
хъуащ.

ЩIалэхэм я тренерыр Бей-
тыгъуэн Русланщ.

КъыщинэмыщIауэ, «Зэ-
къуэ шы ныгъэ къэмылэн-
джэж» фIэ щыгъэр зэрихьэу 
абы щекIуэкIащ зэзауэ зыхэт 
спорт лIэужьыгъуэхэмкIэ 

ДыщэкIым и дыщэхэр
«UNIFGHT-PRO» дунейпсо 
зэхьэзэхуэр. Мыбдежым ды-
дейхэм я гъусэу абы къри-
хьэлIащ Азербайджаным, 
Тыр кум, Кипрым, Къэзахъ-
станым, Угандэм я спорт-
сменхэр. 

Зэпеуэм япэу хэта ДыщэкI 

Мурат къыпэщIэтащ Тыркум 
и зэуакIуэ лъэщ, ауэ къыте-
кIуэну абы зы Iэмал иримыту, 
и пщэр щиубыдыкIащ. Хьэр-
хуэрэгъум къыхуэнэжыр зи-
тын хуейуэ арати, ди щIалэм 
текIуэныгъэр къратащ.

ХЬЭЩЫКЪУЕЙ Олег.

Жэуапхэр:

ЕкIуэкIыу: 2. Щхъырыб. 5. Жызум. 7. Хъурмэ. 8. Дэ. 9. Санэ.
Къехыу: 1. МыIэрысэ. 3. Хъэуан. 4. КъыпцIэ. 6. Хьэиуэ. 

Зыгъэхьэзырар  БИЦУ Жаннэщ.

Шэшэн Республикэм и Грознэ къалэм 
иджыблагъэ щекIуэкIащ Урысей Ипщэм 
щыпсэу лъэпкъхэм щэнхабзэмрэ спортым-
кIэ я XV фестивалыр. Къэбэрдей-Балъ-
къэрым и лъэпкъ пщIантIэ, гъэлъэгъуэны-
гъэ-жармыкIэ абы щигъэуващ. 

ВОЛЕЙБОЛЫМКIЭ уардэунэу Ахтаев Увайс 
и цIэр зезыхьэм фестивалыр къыщызэIуа-
хащ. Абы хэтащ Шэшэным и Iэтащхьэ 
Кадыров Рэмзан, УФ-м СпортымкIэ и мини-
стрым и япэ къуэдзэ Байсултанов Одес, рес-
публикэм щэнхабзэмрэ спортымкIэ и мини-
стр Кадыров Ахъмэт. 

Кадыров Рэмзан и псалъэм къыхигъэщащ 
спортымрэ щэнхабзэмрэ лъэпкъхэр зэрызэ-
къуагъэувэр, спортымкIэ яIэ зэфIэкIыр къа-
гъэнэIуэнымкIэ, нэхъ гъунэгъуу зэрыцIыху-
нымкIэ, зэгурыIуэрэ мамырыгъэрэ цIыхухэм 
яку дэлъынымкIэ зэрыщхьэпэр.

Щэнхабзэмрэ спортымрэ я махуэшхуэм 
жыджэру хэтащ Урысейм и щIыналъэ 16-м я 
лIыкIуэхэр. Абы и хьэщIэхэм Iэмал яIащ Уры-
сей Ипщэм щыпсэу лъэпкъхэм я лъэпкъ хаб-
зэхэм, IэрыкIхэм, шхыныгъуэхэм зыхагъэ-
гъуэзэну, зэрыцIыхуну, я зэпыщIэныгъэхэр 
ягъэ быдэну. Зэхыхьэ гуапэм зэхуишэсат Кав-

каз Ищхъэрэ, Ипщэ федеральнэ щIыналъэ-
хэм я музейхэм я лэжьакIуэхэр, артистхэр, 
Iуэху зэмылIэужьыгъуэхэмкIэ IэпщIэлъа-
пщIэ хэр, уэрэджыIакIуэхэмрэ къэфакIуэ-
хэмрэ. 

ЦIыху 1000-м нэблагъэ зэхуэзышэса фес-
тивалым и етIуанэ махуэм Къэбэрдей-Балъ-
къэрым и лъэпкъ пщIантIэм зыщаплъыхьащ 
мы Iуэхум хэтахэм. ХьэщIэ лъапIэхэр махъ-
сымэкIэ ирагъэблэгъащ. КъБР-м щэнхаб-
зэмкIэ и министр Къумахуэ Мухьэдин ди 
 щIыналъэм и лъэпкъ пщIантIэм щыIахэр 
 щигъэгъуэзащ IэпщIэлъапщIэхэм я IэрыкI-
хэм, щэнхабзэмрэ гъуазджэмрэ теухуауэ ди 
щIыналъэм щащIэм. Зэхыхьэр ягъэдэхащ 
«Кабардинка» къэрал академическэ къэ-
факIуэ ансамблым, «Илли», «Даймохк», «За-
манхо», «Вайнах», нэгъуэщI гупхэм щыщ ар-
тистхэм.

Фестивалыр къызэрагъэпэщащ УФ-м 
СпортымкIэ, щэнхабзэмкIэ я министерст-
вэхэм, Шэшэн Республикэм и Правительст-
вэр, Щэн хабзэмкIэ, физкультурэмрэ спор-
тымкIэ министерствэхэр, нэгъуэщI IуэхущIа-
пIэхэр я дэIэпыкъуэгъуу.

ТЕКIУЖЬ  Заретэ. 

